
Ɛtaa ba sɛ yɛte nsɛm a ɛkyerɛ sɛdeɛ nnipa hokwan boa ma nkurɔfoɔ tena ase wɔ ahodie ne
nidie mu wɔ ɛnnɛ wiase yi mu. Aman ahodoɔ bebree mu no, a Ghana ka ho, Ɔman mmara no bɔ
hokwan ahodoɔ no ho ban. Hokwan ahodoɔ a wɔgye tom wɔ Ghanaman mmara mu no kyerɛ
sɛ nnipa a wɔwɔ ɔman no mu bɛtumi anya so mfasoɔ na wɔasan akyerɛ sɛ wɔn hokwan no
sombo wɔ akwan ahodoɔ bebree so, a wɔbɛtumi afa asɛnnɛibea no nso so. Awerɛhosɛm ne sɛ,
mpɛn pii no, ɛsɛ sɛ nkurɔfoɔ brɛ wɔn ho ansa na wɔatumi di wɔn hokwan adi dwuma. Ɛtɔ da a,
deɛ ɛma no ba saa ne sɛ wɔnnim wɔn hokwan nyinaa, anaasɛ wɔnkyerɛɛ wɔn sɛdeɛ wɔde wɔn
hokwan no bɛdi dwuma. Wɔayɛ saa nwomawa yi sɛ ɛmmoa mma yɛnni saa akwansideɛ yinom
so.

Saa nwomawa yi kyerɛ yɛn sɛdeɛ yɛde nnipa hokwan bɛdi dwuma wɔ ɔkwan a ɛnyɛ den so,
baabi wɔfiri, ne sɛdeɛ ɛkyerɛ ma Ghanaman mma. Denam nwomawa yi so no, Asoɛeɛ a Ɛhwɛ
Hokwan a Nnipa Wɔ So (Asoɛeɛ) ne Konrad-Adenauer-Stiftung (KAS) no pɛ sɛ ɛboa ɔman ba
biara ma wɔhunu wɔn hokwan ne sɛdeɛ saa hokwan yi bɔ wɔn ho ban firi asisie ho, sɛ saa
ateetee no firi aban no, ankorɛankorɛ te sɛ nnwumakuo, anaasɛ ɛfiri nnipa foforɔ hɔ. Nwoma
no nso hwehwɛ sɛ ɛbɛma akenkanfoɔ no tumi ama wɔahunu nteaseɛ a ɛwɔ hokwan ahodoɔ
mu.  

Asoɛeɛ no ne KAS atu wɔn ho ama sɛ wɔbɛboa mmɔden a wɔbɔ sɛ wɔbɛtena ase wɔ nidie ne
ahofadie mu no. Asoɛeɛ no ne KAS nyinaa gye di sɛ, sɛ wɔde nkyerɛkyerɛmu ma nkurɔfoɔ na
wɔboa wɔn ma wɔhunu sɛdeɛ wɔde saa nsɛm yi bɛdi dwuma wɔ nneyɛɛ mu a, ɛbɛboa wɔn ama
wɔde hokwan ahodoɔ a wɔwɔ no adi dwuma, na ama wɔatumi atena ase wɔ nidie pii mu. Ɛyɛ
yɛn ahohoahoa pa ara sɛ yɛayɛ saa nwomawa yi ho adwuma, na yɛnni akyinnye biara sɛ ɛyɛ
adeɛ a ɛbɛboa nnipa a wɔpɛ sɛ wɔde hokwan ahodoɔ a wɔabɔ ho ban wɔ Ghanaman Mmara
mu di dwuma no.

Prof Nkatha Murungi
Ɔkwankyerɛfoɔ a ɔredi nneɛma ho dwuma,                                                            
Ɔkwankyerɛfoɔ
Asoɛeɛ a Ɛhwɛ Hokwan a Nnipa Wɔ So  
Pretoria Suapɔn

Nnianimu
Obiara a ɔwɔ Ghana wɔ hokwan ahodoɔ a
wɔayɛ sɛ ɛbɛbɔ ne ho ban na aboa no ama
wɔatena ase wɔ ɔkwan a nidie wom na
mfasoɔ wɔ so so. Saa hokwan ahodoɔ yi wɔ
Ghanaman Mmara no mu, na wei yɛ adeɛ
biako nti a Ɔman Mmara no ho hia obiara a
ɔte Ghana.
 
Ghana anya Amammara nnum firi berɛ a
wɔnyaa ahofadie – ahofadie Ɔman Mmara
a ɛbaa afe 1957, Repɔblikan Ɔman Mmara
a ɛbaa afe 1960, Ɔman Mmara a ɛto so
mmienu wɔ afe 1969 mu, 1979 Ɔman
Mmara a ɛhyɛɛ bɔ sɛ wɔbɛsan akɔ ka-bi-
ma-menka-bi mu, ne seesei Ɔman Mmara (M

no, a wɔpenee so wɔ afe 1992 mu. Ɔman Mmara a ɛwɔ hɔ seesei no kuta nnyinasosɛm
ahodoɔ a ɛfiri mfeɛ ɔhaha pii a wɔde adi aperepere sɛ wɔbenya wɔn ankasa gyinaeɛsie
ne ahofadie, apereperedie a ɛde ahofadi koraa baeɛ wɔ 1957 mu. Na ahofadie yɛ
Ghanafoɔ tumidie a ɛkyerɛ, ɔpɛ ne hokwan a wɔwɔ sɛ wɔde wɔn ho hyɛ gyinaeɛsie
ahodoɔ a ɛka wɔn abrabɔ. Ahofadie maa yεdee yεn ho firii ɔman foforɔ nhyεsoɔ ase,
εmaa yεn akwannya a yεtumi de to aba yi yεn mampanin ne Ɔman Mmara a Ghanafoɔ
ankasa ayi. 

                  Yɛde nkɔsoɔ a aba wɔ yɛn nkurɔfoɔ apɔmuden mu no bɛsusu yɛn 
                nkɔsoɔ ho; de nam mmɔfra dodoɔ a wɔwɔ sukuu mu, ne sɛdeɛ wɔn
nwomasua teɛ so; de nam nsuo ne anyinam ahoɔden a ɛwɔ yɛn nkuro ne
nkuraa ase, ne anigyeɛ a yɛn nkurɔfoɔ nya wɔ sɛdeɛ wɔhwɛ di wɔn ankasa
nneɛma ho dwuma no so. Yɛn nkurɔfoɔ yiedie ne adeɛ titire a yɛde hoahoa
yɛn ho, na ɛnam wei so na m’aban bɛsrɛ sɛ wɔmmu no atɛn.

1

- Kwame Nkrumah, 
Ghana Mampanin a ɔdi kan,
1957



Nanso, mfeɛ no mu no, bɔhyɛ ahodoɔ a ɛka ahofadie ho no pii amma mu, anaasɛ ne fa
bi na ɛbaa mu. Mfeɛ pii a asraafoɔ dii tumi akyi no, Ghana aban no de nyansahyɛ maeɛ
sɛ wɔmfa ɔman mmara foforɔ mmra wɔ afe 1992 mu, a Ghanafo nyaa hokwan sii
gyinaeɛ sɛ wɔbɛgye atom anaasɛ wɔbɛpo, de nam abatoɔ so. Ɛnam saa abatoɔ yi so no,
Ghanafoɔ penee 1992 Ɔman Mmara no so, na wɔn a wɔtoo aba no mu 92% na wɔtoo
aba sɛ wɔbɛgye ɔman mmara a Ɔman no de reba no atom.

Nneɛma ahodoɔ bebree nti na 1992 Ɔman Mmara no ho hia. Nhwɛsoɔ baako a ɛkyerɛ
sɛ ɛho hia ne sɛ ɛsane si hia a ka-bi-ma-menka-bi nnyinasosɛm ho hia wɔ Ghana so dua
na ɛma nhyehyɛeɛ a ɛbɛma aban a ɛyɛ adeɛ na ɛdi nokorɛ, a nnipa a wɔwɔ Ghana
bɛtumi abu ne nneyɛeɛ ho asodie. Ɛnam yei so nti, Ɔman Mmara no ma ɛda adi pefee
sɛ ɛho hia sɛ wɔde wɔn ho bɛhyɛ mu ne hokwan a obiara a ɔwɔ Ghana wɔ. Ɛma no da
adi pefee sε asogyafoɔ nhyehyεeε anaa ankorεankorε biara nhyehyεeε nni tumi biara
wɔ Ghana, na hokwan ahodoɔ a Ghana mma wɔ no sombo ma no, sεdeε εbεboa wɔn
ama wɔn nsa atumi aka nneεma bi a εho hia sε wɔnya na ama wɔanya asetena pa. 

Saa nwomawa yi bɛka kakra afa sɛdeɛ Ɔman Mmara no ma aban bu ne nneyɛɛ ho
akontaa, ne sɛdeɛ Ɔman Mmara no Ɔfa 5 (a wɔfrɛ no ‘Hokwan ne ahofadie a ɛho hia’ na
ɛno ne ɔfa a ɛwɔ Ɔman Mmara no mu a nnipa hokwan ahodoɔ pii wom) bɔ wo ne nnipa
a wɔwɔ wo mpɔtam no ho ban.  

(Mfonin yi firi The Presidency, The Republic of Ghana hɔ)



Sɛdeɛ wode nwomawa yi bɛdi dwuma
Nwomawa yi atirimpɔ ne sɛ ɛbɛboa wo ama woahunu Ghanaman Mmara no mu nsɛm, na
akyerɛ wo nneɛma binom a wowɔ hokwan sɛ woyɛ na aboa wo ama woate nea ɛkyerɛ ma
wo no ase. Ɛka asɛnnibea nsɛm bi a ɛho hia a nkurɔfoɔ akyerɛ sɛ wɔwɔ hokwan sɛ wɔyɛ
biribi na wasane nso de wɔn a wɔtiatia wɔn ahofadie so no – titire aban no, nanso
ankorɛankorɛ binom a wɔyɛ ɔman mma nso – afa mmara kwan so sɛ wɔmmu wɔn nneyɛeɛ
ho nkonta.

Saa nwomawa yi de hokwan ahodoɔ a wɔhunu wɔ Ɔman Mmara no mu no ma wo wɔ tɔfabɔ
kwan so nko ara. Wopɛ sɛ wokenkan Ɔman Mmara no sɛdeɛ wɔatwerɛ no, nyinaa a,
wobɛtumi ahunu Ɔman Mmara no nyinaa wɔ intanɛt so berɛ a woabɔ “Ghanaman Mmara”
ahyɛ afidie a wɔde yɛ nhwehwɛmu no mu, anaasɛ wobɛkɔ wɛbsaet yi so:  
https://judicial.gov.gh/index.php/preamble.

Wopɛ sɛ wohunu asɛm pɔtee bi a nwomawa yi ka ho asɛm no ho nsɛm pii a, wobɛtumi
atwerɛ asɛm no din wɔ afidie a wɔde yɛ nhwehwɛmu no bi mu, na ɛsɛ sɛ wotumi hunu asɛm
no.

Amammara: 
Ɛyɛ  deɛn?
Wiase aman dodoɔ no ara wɔ ɔman mmara. Aman
yinom mu no, mpɛn pii no, ɔman mmara no ne
mmara a ɛkorɔn sene biara wɔ asase no so: Yei
kyerɛ sɛ ɛsɛ sɛ mmara biara a ɛwɔ ɔman bi mu, ne
adeyɛ biara a saa ɔman no aban bɛyɛ no ne saa
ɔman no mmara hyia. Amammara kyerɛ yɛn deɛ
ɛsɛ sɛ ɔman bi aban yɛ ne nhyehyɛeɛ a ɛsɛ sɛ ɛyɛ,
fa hokwan ahodoɔ a nnipa a wɔwɔ saa ɔman no
mu wɔ, ne sɛdeɛ ɛsɛ sɛ aban ahyehyɛdeɛ ahodoɔ,
te sɛ polisifoɔ, asɛnnibea ahodoɔ ne ɔmampanin
no, yɛ adwuma.

Mpɛn pii no, Amammara ahodoɔ no ma nnipakuo ko a ɔman bi pɛ sɛ ɛyɛ da adi pefee. Wɔda
ɔhaw ahodoɔ a ɔman bi ahyia wɔ berɛ bi a atwam, ne daakye ho anidasoɔ ne n’apɛdeɛ
ahodoɔ adi. Ghanaman Mmara no ma ahofama ahodoɔ a Ghanafoɔ susu sɛ ɛho hia no da adi
pefee, wɔ Nnianim asɛm no mu, a ɛba wɔ Ɔman Mmara no mfitiaseɛ.

Nnianimsɛm

ONYANKOPƆN TUMFOƆ NO DIN MU
Yɛn a yɛyɛ Ghanafoɔ,

DWUMADIE MU yɛn awosuo mu hokwan a obi
rentumi mfiri yɛn nsam sɛ yɛde aban nhyehyɛeɛ

a ɛbɛma yɛn ne yɛn asefoɔ anya ahofadie,
hokwan a ɛyɛ pɛ ne yiedie nhyira ama yɛn ho;

HONHOM BAAKO MU a ɛyɛ ayɔnkofa ne
asomdwoeɛ ma wiase nnipa nyinaa;

NE NIDIE MU mpaemuka ne yɛn ahofama a
yɛasi so dua sɛ;

Ahofadie, Atɛntenenee, Nokorɛdie ne
Nkontabuo;

Nnyinasosɛm a ɛnne sɛ Aban tumi nyinaa firi
Ɔmanfoɔ Apɛde a Ɛwɔ Tumi mu;

Nnyinasosɛm a Ɛfa Hokwan a Aman mu
Mpanimfoɔ wɔ sɛ Wɔto Aba;

Mmara No Nnisoɔ;

Nnipa Hokwan a Ɛho Hia ne Ahofadie, Baakoyɛ
ne Gyinabea a wɔbɛbɔ ho ban na wɔakora so

ama yɛn Man no;

GYINA WEI SO GYE TOM, HYƐ MMARA NA
YƐDE ƆMAN MMARA YI MA YƐN HO.

hokwan ahodoɔ ho ban yie. Nsakraeɛ afoforɔ a wɔyɛɛ wɔ ɔman mmara no mu no maa
kwan maa wɔyɛɛ amammuo nhyehyɛeɛ a ɛyɛ amanyɔkuo baako, na asraafoɔ a na wɔtaa
de wɔn ho gye amanyɔsɛm mu no de ka-bi-ma-menka-bi ne nnipa hokwan ahodoɔ too
asiane mu. Yɛka ne nyinaa bom a, nneɛma pii a ɛwɔ Ghana ahofadie mfeɛ a ɛdi kan no
mu no sɛee Ghanafoɔ tumidie, a deɛ ɛka ho ne hokwan a nnipa wɔ sɛ wɔpa wɔn aban,
ne hokwan a Ghanafoɔ wɔ no.

- Kofi Annan, 2017

      Deɛ ka-bi-ma-menka-bi
kyerɛ ankasa ne amammuo mu
hokwan a ne nkurɔfoɔ wɔ sɛ
wɔnya ananmusifoɔ na wɔde
wɔn ho to wɔn akannifoɔ a
wɔayi wɔn no gyinaeɛsie
ahodoɔ so pɛpɛɛpɛ.

GHANAMAN MMARA NO HO
ABAKƆSƐM NO
Ɔbɛnem 6, 1957 mu no, Ghana bɛyɛɛ ɔman
a ɛde ne ho, ɔman a na Ghanafoɔ bɛnya
tumidie hokwan sɛ wɔkyerɛ nneɛma titire a
ɛfa wɔn man ho. Na yei yɛ ahomegyeɛ titire
a ɛfiri atubrafoɔ berɛ no mu, faako a
Britania amanyɔfoɔ ne aban mpanimfoɔ sii
gyinaeɛ pii a ɛkaa Ghana ne ne nkurɔfoɔ.
Wɔde ɔman mmara bi baeɛ – Ahofadie
Ɔman Mmara no. 

Afe 1957 Ɔman Mmara no kaa sɛ ɛbɔ nnipa
hokwan ahodoɔ ho ban na ɛde amammuo
tumi ama Ghanafo. Nokorɛm no, ɛnyɛ berɛ
nyinaa na wei siiɛ. Ghana Amammara a ɛdi
kan no mu nneɛma bi maa nnipa a wɔwɔ
aban mu no nyaa kwan dii tumi so: Deɛ ɛka
ɔhaw afoforɔ ho no, wɔammɔ ankorɛankorɛ 



1980 mfeɛ no awieeɛ no, asraafoɔ aban a na ɛdi Ghana so no hyɛɛ aseɛ tuu anammɔn a
na ɛbɛma wɔasane de ɔman no akɔ ka-bi-ma-menka-bi nnisoɔ mu. Ka-bi-ma-menka-bi a
wɔsane kɔfaeɛ no fa bi ne ɔman mmara foforɔ a wɔtwerɛeɛ na wɔhyɛɛ ho mmara no.
Asraafoɔ akannifoɔ no hyɛɛ aseɛ yɛɛ dwumadie bi a awieeɛ koraa no na ɛbɛma Ghana
asan akɔ ka-bi-ma-menka-bi mu. Wei hwehwɛɛ sɛ wɔbisabisa ɔman mmara ho abemfoɔ
binom adwenkyerɛ, a wɔyɛɛ nyansahyɛ ahodoɔ a Afotuo Badwa bi susuu ho, a awieeɛ
koraa no ɛbɛhyehyɛ ɔman mmara foforɔ no, ɛno na Ghanafoɔ bɛsusu ho na wɔato so
aba. Nnipa 258 na na wɔwɔ Afotuo Nhyiamu no mu, a wɔgyinaa amansini ahodoɔ anan
mu wɔ Ghana nyinaa, ne ahyehyɛdeɛ a ɛfa ɔmanfoɔ ne nnwuma ho. Wɔtoo nsa frɛɛ
Ghanafoɔ nso sɛ wɔmfa nsɛm nkɔma Afotuo Nhyiamu no, na wɔgyee nsɛm bɛboro
1000, a ɛmu dodoɔ no ara na ɛhyehyɛɛ ɔman mmara a ɛtwa toɔ a Ghanafoɔ too so aba,
wɔ Oforisuo 28, 1992 mu no, na wɔtoo aba no penee so maa no boroo so koraa.

Ɛfiri berɛ a 1992 Ɔman Mmara no firii aseɛ yɛɛ adwuma wɔ Ɔpɛpɔn 7, 1993 mu no, adi
dwuma kɛseɛ de yɛn awura berɛ bi mu a wɔate aban no tumi so kɛse sɛdeɛ ɛbɛyɛ aban a
ɛdi ɔmanfoɔ ahiadeɛ ho dwuma, na wɔkyerɛ obuo ma hokwan ahodoɔ a nnipa wɔ no.
Ɛwom sɛ Ɔman Mmara no nyɛ pɛ, na ɛnyɛ berɛ nyinaa na aban ne ɔman ahyehyɛdeɛ
afoforɔ no di so deɛ, nanso ɛyɛ anammɔn a wɔatu afiri asraafoɔ nniso a ɛnni nkontabuo,
a anohyetoɔ biara nni ho a na ɛwɔ hɔ wɔ berɛ a Ghana nyaa ahofadi no fa kɛseɛ no ara
ansa na afe 1992 reba no ho.

Berɛ bi a atwam no, na wɔde Ghana mmara nhyehyɛeɛ no di dwuma de boa wɔn a
wɔwɔ tumi, na mpɛn pii no na wɔma wɔn a wonni tumi wɔ ɔman no mu no ho kyere
wɔn. 1992 Ɔman Mmara no sesa wei. 

Deɛn nti na 1992 Ɔman Mmara no gyinaa hɔ maa ‘berɛ
foforɔ’?

ASƐM MU NHWEHWƐMU: OBIARA NSO NSENE ƆMAN MMARA NO
Ɛsɛ sɛ Ɔmampanin no nneyɛeɛ ne Ɔman Mmara no hyia

Afe 1993 mu, berɛ a afe 1992 Ɔman Mmara no bɛyɛɛ asase no mmara, na wɔde ka-
bi-ma-menka-bi nnisoɔ sane baa Ghana akyi berɛ tiawa bi no, aban no sii gyinaeɛ sɛ
wɔbɛdi ɔman anidane ne ka-bi-ma-menka-bi aban a wɔtu guiɛ a ɛkɔɔ so wɔ Ɔpɛnima
31, 1981 mu no ho afahyɛ, nti wɔde too dwa sɛ ɛyɛ ɔmanfoɔ dapɔnna a na adwene a
wɔwɔ ara ne sɛ wɔde sika ɔmanfoɔ de bɛma na ɛbɛdi saa afahyɛ yi. Amanyɔkuo bi a
wɔnni aban mu, New Patriotic Party, kasa tiaa afahyɛ yi ne sika a ɔmanfo de ma no,
ɛfiri sɛ na wɔgye di sɛ ɛnne Ɔman Mmara no nhyia. Wɔtiee saa ɔsɔretia yi wɔ
Asɛnnibea Kunini no anim a na ɛyɛ New Patriotic Party ne Ɔman Tɛmmuafoɔ Kunini no
na anya (1994).

Asɛnnibea Kunini no kaa sɛ, nneɛma pa biara a nnipa binom, a aban no ka ho, susuu
sɛ ebia ɛbɛfiri aban no a wɔtu guiɛ wɔ 1981 mu no mu aba no, ka-bi-ma-menka-bi ne
aban a ɛfiri ɔman mmara mu no ho afahyɛ a wɔbɛdi no bɛtumi anya nkɛntɛnsoɔ a
ɛbɛma hwehwɛ a 1992 Ɔman Mmara no hwehwɛ sɛ Ghanafoɔ bɔ Ɔman Mmara no ho
ban no nni mu (Ɛwɔ Atwerɛ 3(4)) – afahyɛ no bɛyɛ deɛ ɛnne Ɔman Mmara no mu
nsɛm ne ɛmu tumi no nhyia. Asɛnnibea Kunini no atɛmmuafoɔ dodoɔ no ara kaa sɛ
Mmarahyɛ Badwa no ntumi mpaw sɛ wɔbɛka sɛ Ɔpɛnima 31 yɛ ɔman dapɔnna,
anaasɛ wɔde ɔman sika bɛdi afahyɛ biara saa da no. Wɔbetumi adi afahyɛ ahodoɔ,
nanso wɔremfa ɔman dapɔnna biara nsi hɔ, na wɔremfa ɔman no sika biara nni afahyɛ
no. Wei kyerɛ sɛ Ɔman Mmara no de anohyetoɔ bi too nneyɛeɛ a aban no bɛtumi ayɛ
no ano.

Saa asɛm yi kyerɛ sɛnea ɛsɛ sɛ aban no, ne nnipa a wɔyɛ adwuma wɔ aban mu no
nneyɛɛ ne Ɔman Mmara no hyia – wɔ saa asɛm yi mu no, ɛsiane nea ɛwɔ Ɔman
Mmara no mu nti, aban no antumi anyɛ biribiara a na ɔpɛ sɛ ɔyɛ de ɔman no sika hyɛ
fa wɔ Ɔpɛnima 31, 1981 no. Ɛsane nso kyerɛ sɛdeɛ ɛsɛ sɛ atɛmmuafoɔ no kyerɛ
Ɔman Mmara no ase de kyerɛ nea wɔgye tom mmara kwan so wɔ Ghana Ɔman
Mmara ase.

 Berɛ a nneɛma a ɛho hia pii wɔ Ɔman Mmara no mu, na ɛwom sɛ wɔbɔɔ mmɔden kɛseɛ
de wiee Ɔman Mmara no deɛ, nanso wei nkyerɛ sɛ ɛnsɛ sɛ wɔsakra no da. Berɛ rekɔ so
no, wɔhwɛ anim sɛ Ɔman Mmara no bɛtu mpɔn.

- Ɔtɛmmuafo Georgina Wood,
 a kane na ɔyɛ Ghana 
Ɔtemmufo Panin

        Wɔanyɛ Ɔman Mmara no sɛ
ɛnyɛ sɛdeɛ ɛteɛ no ara berɛ biara.
Ɛyɛ amanyɔsɛm ho krataa a ɛte ase a
ɛbɛtumi anyini. Ne saa nti, wɔn a
wɔhyehyɛɛ Ɔman Mmara no, wɔ Ɔfa
25 ase no, ayɛ nhyehyɛeɛ bi, ɛwom
sɛ ɛyɛ adeyɛ a ɛyɛ den na ɛyɛ katee
deɛ, a wɔnam so yɛ nsakraeɛ a ɛho
hia wɔ mu.

Wɔtie Ghanafoɔ adwene wɔ sɛdeɛ afe 1992 Ɔman Mmara no ayɛ adwuma ne titire
no, n’ahoɔden ne ne mmerɛyɛ ho;
De nsɛm a ɛha Ghanafoɔ wɔ nsakraeɛ a ebia ɛho bɛhia no to dwa; ne
Nyansahyɛ ahodoɔ a wɔde bɛma Aban no wɔ nsakraeɛ a wɔbɛtumi ayɛ wɔ 1992
Ɔman Mmara no mu.

Hia a ɛho hia sɛ wɔsane hwɛ Ɔman Mmara no mu daa na wɔsusu sɛdeɛ ɛbɛtumi asom
Ghanafoɔ yie no da adi wɔ kuo bi a wɔfrɛ no ‘Ɔman Mmara Nhwehwɛmu Badwa’ a ɛwɔ
hɔ no mu. Saa Badwa yi yɛ abemfo kuo a wɔama wɔn akwankyerɛ sɛ:

1.

2.
3.

Berɛ a ɛtwa toɔ a Aban Asoɛe no de amanneɛbɔ kɔmaa Ɔmampanin no yɛ Ɔpɛnima
2011 mu. Amaneɛbɔ yi de ne ho too nkɔmmɔdie nhyehyɛeɛ bi a ɛfa sɛdeɛ wɔbɛduru
Ghanafoɔ ɔpepem pii nkyɛn, tee ne ɔkwan a ɛnyɛ tee so, na ɛkyerɛɛ akwan a wɔbɛtumi
afa so de ɔman mmara abu ɔman no yie wɔ Ghana.

Nokorɛm no, Ɔman Mmara no ankasa kura nhyehyɛeɛ bi a ɛkyerɛkyerɛ sɛdena
wɔbɛtumi asesa mu. Ɛwom sɛ wɔbɛtumi asesa Ɔman Mmara no deɛ, nanso ɛnna fam sɛ
wɔbɛyɛ saa. Yei te saa ɛsiane nneɛma pii nti, a nea ɛka ho ne hia a ɛho hia sɛ wɔsi nnipa
a wɔwɔ tumi wɔ aban mu no kwan sɛ wɔbɛsakra Ɔman Mmara no na ama wɔn ankasa
ne wɔn yɔnkonom anya so mfasoɔ. Ɔman Mmara no mu nsakraeɛ yɛ den titire ma
Ɔman Mmara no afa a ɛho hia - deɛ ɛka saa nhyehyɛeɛ yi ho ne abosome nsia a wɔde
bɛbɔ nsakraeɛ biara a wɔresusu ho no ho amaneɛ, ne ahwehwɛdeɛ a ɛne sɛ wɔmma
ɔmanfoɔ kwan na wɔnto so aba nkyerɛ sɛ wɔpene anaa wɔmpene nsakraeɛ no so.

         “Ɔman Mmara yi bεyε Ghana mmara kεseε a εdi mu, na mmara foforɔ biara a
          εnne saa Ɔman Mmara yi bɔ abira no, εsiane sɛ εne Ɔman Mmara yi bɔ abira 
          nti no, ɛbεyε deε mfasoɔ biara nni so”.

Yei kyerɛ sɛ ɛnsɛ sɛ obiara yɛ n’adeɛ wɔ ɔkwan a ɛnne Ɔman Mmara no nhyia so.
Yei nti Ɔman Mmara no de hyeε to obiara a ɔwɔ Ghana so, a Ͻmampanin, aban mu
mpanimfoɔ, Mmarahyεbadwafoɔ, atemmuafoɔ, apolisifoɔ ne asogyafoɔ nyinaa ka
ho bi. 

Amammara nso ma nhyehyεeε ne gyidie ahodoɔ bi a ɔman pɔtee bi susu sε εho hia
no da adi pefee. Ghanaman Mmara no ma ɔman korɔ a Ghana pε sε ɛyɛ no da adi
pefee. 

         “Atwerε 35
          (1) – Ghana bεyε ka-bi-ma-me-nka-bi man a εde ahofadie ne atɛntenenee bεdi
          dwuma; saa ara nso na tumi hyε Ghanaman mma nsa, wɔn nkyεn na Aban no nya
          ne tumi ne n’ahoɔden firi wɔ Ɔman mmara yi mu.
          …
         (4) Ɔman no bɛma Ghanafoɔ nyinaa anya obuo ama hokwan titire ne ahofadie a
         nnipa wɔ ne onipa nipasu ho nidie.”

Ɔman no mu mpanimfo a wɔwɔ Ghana nyinaa, a Ɔmanpanin no ka ho, nya wɔn tumi
firi Ɔman Mmara, a ɔmanfoɔ no penee so no mu. Wei kyerε sε, εsε sε biribiara a εkɔ
so wɔ Ghana no ne Ɔman Mmara no hyia, na εkyerε sε obiara, a Ɔman no ka ho, yε
nneεma a Ɔman Mmara no hwehwɛ sε yεyε nyinaa. 

Ghanaman Mmara no wɔ Afa 26. Ɔfa biara ka asetena ne nnisoɔ foforɔ a ɛwɔ ɔman
no mu ho asɛm.

Deɛn na ɛwɔ  Ɔman Mmara no mu?

Obiara, ɛmfa ho sɛdeɛ ɔyɛ ɔdefoɔ
anaasɛ ɔwɔ nkɛntɛnsoɔ no, ɛsɛ sɛ
ɔyɛ n'adeɛ sɛdeɛ Ɔman Mmara no
kyerɛ na ɛsɛ sɛ ɔkyerɛ obuo ma
hokwan ahodoɔ a afoforɔ wɔ no.
Wɔasi hia a wei ho hia so dua wɔ
Ɔman Mmara no mfitiaseɛ pɛɛ, wɔ
Atwerε 1 a ɛka sɛ:



Sɛdeɛ yɛbɛtumi ahunu wɔ Ɔman Mmara no afa ahodoɔ no asɛmti mu no, Ɔman Mmara
no wɔ nkɛntɛnsoɔ wɔ asetena mu nneɛma nyinaa so wɔ Ghana, ne nyinaa botaeɛ ne sɛ
ɛbɛhwɛ sɛ aban no bɛtu ne ho ama sɛ ɔbɛboa Ghanafoɔ ama “wɔanya ...ahofadi nhyira,
hokwan a ɛyɛ pɛ ne yiedie.” Biribiara a ɛwɔ Ɔman Mmara no mu no ho hia, nanso
nwomawa yi bɛtwe adwene asi Ɔfa 5, “Hokwan a Nnipa Wɔ ne Ahofadie” a nnipa a
wɔwɔ Ghana wɔ no so. Wopɛ sɛ wokenkan Ɔman Mmara no afa afoforɔ no mu biara a,
wobɛtumi ahwɛ Ɔman Mmara mu no nyinaa mu.

Nnianimsɛm
Ɔfa 1 – Ɔman Mmara no 
Ɔfa 2 – Ghanaman nsase
Ɔfa 3 – Ɔman ba
Ɔfa 4 – Ghana Mmara ahodoɔ
Ɔfa 5 – Nnipa Hokwan Atitire ne Ahofadie
Ɔfa 6 – Ɔman Nhyehyɛeɛ ho Akwankyerɛ
Nnyinasosɛm 
Ɔfa 7 – Nnipa no Ananmusifoɔ
Ɔfa 8 - Aban no ne n'abadwafoɔ
Ɔfa 9 – Ɔman Badwa no 
Ɔfa 10 – Mmarahyɛ Badwa no
Ɔfa 11 – Atɛmmuo Badwa no
Ɔfa 12 – Ahofadie ne ahosodie a ɛwɔ Nsɛm
ho amanneɛbɔ mu
Ɔfa 13 – Sikasɛm

          

Ɔfa 14 – Ɔman Adwumayɛfoɔ
Ɔfa 15 – Polisifoɔ Dwumadibea
Ɔfa 16 – Afiase Dwumadie
Ɔfa 17 – Ghana Asraafoɔ
Ɔfa 18 – Badwa a Ɛhwɛ Hokwan a Nnipa Wɔ
ne Adwumayɛ mu Atɛntenenee so
Ɔfa 19 – Ɔman Badwa a Ɛhwɛ Ɔmanfo
Nwomasua so
Ɔfa 20 – Aban Ɛnni Dwuma Mfiri Faako ne
Mpɔtam Aban
Ɔfa 21 – Nsase ne Ɔman Agyapadeɛ ahodoɔ
Ɔfa 22 – Ahensɛm  
Ɔfa 23 – Nhwehwɛmu Badwa ahodoɔ 
Ɔfa 24 – Ɔman Adwumayɛfoɔ Abrabɔ Ho
Mmara 
Ɔfa 25 – Ɔman Mmara no mu Nsakraeɛ
Ɔfa 26 – Nneɛma ahodoɔ 

GHANAMAN MMARA NO

Ghana Ɔman Mmara gye tom sɛ aman taa hyia ɔhaw berɛ a onipa baako anaa
ahyehyɛdeɛ baako wɔ tumi boro so no. Ɛnyɛ den mma nnipa a wɔwɔ tebea a ɛtete saa
mu sɛ wɔde wɔn tumi bɛdi dwuma wɔ kwammɔne so, na wɔasɛe hokwan a afoforɔ wɔ
wɔ saa ɔman no mu. Onipa baako anaa ahyehyɛdeɛ baako wɔ tumi dodo a, ɛyɛ den ma
obiara sɛ ɔbɛsi tumi a ɛte saa a wɔde di dwuma wɔ kwammɔne so no ano kwan. Ɔkwan
baako a Ɔman Mmara no fa so boa na obiara a ɔwɔ aban mu amfa ne tumi anni dwuma
ɔkwammɔne so, anaa aban mu no nyinaa, amfa ne tumi no anni dwuma wɔ kwammɔne
so ne sɛ ɛbɛkyekyɛ tumi mu ama aban no aban no nkorabata ahodoɔ. 

Aban no wɔ nkorabata ahodoɔ mmiɛnsa, na ɛmu biara de Ɔman no tumi ahodoɔ bi di
dwuma, nanso ɛnyɛ ne nyinaa:

Mmarahyɛbadwa no
(Ɔman Mmara no Ɔfa
10), a ɛyɛ Mmarahyɛ
Badwa no mufoɔ na
wɔwom no na wɔyɛ
mmara ahodoɔ. 

Tumi mu nkyekyɛmu ne aban no
nkorabata mmiɛnsa no

Atɛmmuo Badwa no
(Ɔman Mmara no Ɔfa
11), a ɛyɛ asɛnnibea,
atemmuafoɔ, ne
atemmufoɔ mpanimfoɔ,
a wɔsi nsɛnsɛm ho
gyinaeɛ na wɔkyerɛ
mmara no ase.

Aban no ne n'abadwafoɔ no (Ɔman
Mmara no Ɔfa 8) hyɛ mmara na
ɛhwɛ sɛ wɔbɛdi mmara no so.
Ghana aban tumidie no wɔ
Ɔmampanin no nsam, a ɔbɛtumi de
ahyɛ afoforɔ nsa sɛ wɔnyɛ adwuma
wɔ wɔn din mu. Asoafoɔ nso ka
Aban no ne n'abadwafoɔ no ho.

Wɔfrɛ wei ‘tumi mu nkyekyɛmu’ nnyinasosɛm. Nsusuiɛ mu no, aban nkorabata ahodoɔ
mmiɛnsa no mu biara de ne ho firi afoforɔ no ho, na ɛmu biara ho hia te sɛ afoforɔ no
ara. Wɔayɛ wɔn sɛ wɔbɛyɛ adwuma ahwɛ wɔn ho wɔn ho so – onipa baako anaa aban
nkorabata no mu biara nni hɔ a ɔbɛtumi ayɛ nea ɔpɛ biara, ɛfiri sɛ aban no nkorabata
afoforɔ no bɛnya tumi a ɛdɔɔso a wɔde bɛsi saa nneyɛɛ a ɛmfata yi ano. Saa tumi a
wɔkyekyɛ mu yi nso ho hia yie ma hokwan ahodoɔ a wɔbɔ ho ban no. Mpɛn pii no,
nteaseɛ ahodoɔ a ɛho hia yie wɔ hɔ a enti ɛsɛ sɛ wɔma nnipa a wɔwɔ tumi bu wɔn
nneyɛeɛ ho akontaa, na saa nwomawa yi bɛka mmerɛ a wɔmaa Ɔman no buu ne nneyɛɛ
ho akontaa ho nhwɛsoɔ ahodoɔ binom. 



 ASƐM MU NHWEHWƐMU: ƐSƐ SƐ ABAN NKOARABATA MMIƐNSA NO MU
BIARA KYERƐ OBUO MA TUMI A NE YƆNKO WƆ

Atɛmmuo Badwa no bɛtumi asi Aban no ne n'abadwafoɔ no nneyɛeɛ binom
kwan berɛ a saa nneyɛeɛ yinom ne Ɔman Mmara no nhyia

Afe 1995 mu no, Ɔmampanin no yii Ɔtɛmmuafoɔ Panin foforɔ, berɛ a ɔne Ɔman
Badwa no susuu ho akyi. Ghana Mmaranimfoɔ Kuo ne Mmaranimfoɔ Panin ne Ɔfoforɔ
asɛm yi mu no, Ghana Mmaranimfoɔ Kuo no kasa tiaa yi a wɔyii onipa yi, na wɔkaa sɛ
Ɔtɛmmuafoɔ Panin foforɔ no nyɛ obi a ɔwɔ “abrabɔ pa a ɛkorɔn ne nokorɛdie a wɔada
no adi” na, ɛsiane yei nti, Ɔmanpanin no ayɛ adeɛ ama aboro sɛdeɛ ɔman mmara no
kyerɛ sɛ ɔwɔ tumi sɛ ɔbɛyɛ no so, ma enti wayɛ adeɛ a ɛtia mmara. Berɛ a Aban no ne
n'abadwafoɔ no rebɔ yi a wɔyii onipa yi ho ban no, wɔkaa sɛ gyinaeɛsie ahodoɔ a
Ɔmampanin no, anaa n'abadwafoɔ no muni foforɔ biara asi no, asɛnnibea ahodoɔ no
ntumi nhwehwɛ mu, ɛfiri sɛ ɛbɛbu tumi a wɔkyekyɛ mu nkyerɛkyerɛ no so.

Asɛnnibea Kunini no kaa sɛ Ɔman Mmara no ma ɛda adi pefee sɛ Atɛmmuafoɔ no
bɛtumi ahwehwɛ Aban no ne n'abadwafoɔ no nneyɛɛ mu na, sɛ ɛbɛyɛ nea ɛfata a, ɛsɛ
sɛ ɛne Ɔman Mmara no gyinapɛn ahodoɔ hyia. Asɛnnibea Kunini no kaa sɛ tumi a
Atɛmmuafo no wɔ sɛ wɔyɛ wei no yɛ Tumi a Wɔakyekyɛ Mu nkyerɛkyerɛ no fa titire.
Nanso, Asɛnnibea Kunini no nso kaa sɛ, Ɔman Mmara no ma Aban no ne n'abadwafoɔ
no hokwan sɛ wɔyɛ nneɛma pɔtee bi, na wei nso yɛ Tumi a Wɔakyekyɛ Mu no fa bi.
Bere tenten a Aban no ne n'abadwafoɔ no yɛ wei wɔ ɔkwan a ɛne Ɔman Mmara no
hyia so no, ɛnsɛ sɛ Atɛmmuafoɔ no de wɔn ho gye mu. Sɛdeɛ ɛbɛyɛ a wɔbɛkyerɛ obuo
ama tumi a ɛwɔ aban nkoraba ahodoɔ no mu no, ɛsɛ sɛ Atɛmmuo Badwa no hwɛ yie sɛ
wɔremfa wɔn ankasa adwene nsi Aban no ne n'abadwafoɔ no nneyɛeɛ a ɛfata wɔ ɔman
mmara mu no anan mu. Asɛnnibea ahodoɔ no resusu nneyɛeɛ bi a Aban no ne
n'abadwafoɔ no (anaasɛ, wɔ nsɛm afoforɔ mu no, Mmarahyɛbadwa no) bɛyɛ ho a,
asɛmmisa no nyɛ sɛ ebia Atɛmmuo Badwa no pene Aban no ne n'abadwafoɔ no
(anaasɛ Mmarahyɛbadwa no) nneyɛeɛ so, na mmom sɛ ebia Aban no ne n'abadwafoɔ
no nneyɛɛ no ne Ɔman Mmara no hyia anaa. 

Asɛm yi mu no, Asɛnnibea no kaa sɛ, ɛwom sɛ wɔbɛtumi ahwehwɛ Aban no ne
n'abadwafoɔ (Ɔmampanin) no nneyɛɛ mu sɛdeɛ ɔman mmara no kyerɛ deɛ, nanso na
Atɛmmuafo no nni biribiara a enti ɛsɛ sɛ wɔde wɔn ho gye asɛm yi mu, na wɔmaa kwan
sɛ wɔmpaw Ɔtɛmmuafoɔ Panin foforɔ no.

Tumi mu nkyekyɛmu no nyɛ nea ɛdi mu – sɛ nhwɛsoɔ no, asoafoɔ pii (a wɔyɛ Aban no
ne n'abadwafoɔ no fa) som wɔ Mmarahyɛ Badwa no mu. Nnipa bi wɔ Ghana a ɛha wɔn
sɛ Ɔman Mmara no de tumi pii ma Aban no ne n'abadwafoɔ no – ebia nea ɛda nso pa
ara ne, Ɔmanpanin no deɛ no. Ɛha nnipa binom nso sɛ, ɛsiane tumi a wɔde ahyɛ
Ɔmampanin no mu yi nti, wɔate Mmarahyɛ Badwaa no tumi binom so. Sɛnea ɛbɛyɛ a
tumi ahodoɔ a wɔakyekyɛ mu no bɛyɛ adwuma yie, na wɔatumi adi tumi so yie no, ɛsɛ
sɛ aban no nkorabata no mu biara nya ahofadie bi firi ne yɔnko ho.

(Mfonin yi firi Guido Sohne hɔ)

Atɛmmuo Badwa no di dwuma titire wɔ hokwan a nnipa a wɔwɔ Ghana wɔ no ho
bammɔ mu, na ɛyɛ wɔn asɛdeɛ sɛ wɔde atɛntenenee bɛma obiara a ɔwɔ ɔman no mu.
Ɛsɛ sɛ obiara tumi nya ɔtɛmmuafoɔ anaa ɔtɛmmuafoɔ panin bi a wasi ne bo sɛ ɔbɛtie
asɛm no a ɔnyɛ animhwɛ na ɔde mmara no bɛdi dwuma pɛpɛɛpɛ ama obiara. 

Asɛnnibea ahodoɔ num na ɛwɔ Ghana. Ɛsono dwuma a asɛnnibea biara di wɔ
atɛntenenee nhyehyɛeɛ no mu. Sɛ wɔka bom a, asɛnnibea ahodoɔ a ɛwɔ ɔman no mu
no bɔ mmɔden sɛ wɔbɛhwɛ ahunu sɛ wɔbɛtumi asiesie obiara asɛm ama no ntɛntɛm a
asisie biara nnim.

Sɛdeɛ  Asɛnnibea nhyehyɛeɛ  no teɛ  wɔ
Ghana

Asɛnnibea Kunini no ne asɛnnibea a ɛkorɔn sene ebiara wɔ asase no so, na ɛbɛtumi
adi nsɛm nyinaa, sɛ́ ɛyɛ nsɛmmɔnedisɛm anaa ɔmanfoɔ ntam nsɛm. Nnipa a wɔwɔ
Asɛnnibea Kunini no mu ne Ɔtɛmmuafoɔ Panin no ne anyɛ yie koraa no atɛmmuafoɔ
afoforɔ nkron, nanso ebia wɔbɛtumi aboro nkron wɔ berɛ korɔ bi mu. Anyɛ yie koraa
no, atɛmmuafoɔ nnum na wɔdi asɛm biara a ɛba Asɛnnibea Kunini no anim.
Asɛnnibea yi gyinaeɛsie ahodoɔ nyinaa yɛ deɛ obi ntumi nsesa no.

Asɛnnibea a Ɛhwɛ Nsɛm a Wɔde Kɔdan Asɛnnibea no di nsɛm a wɔde kɔdan
Asɛnnibea a Ɛwɔ Soro no, Ɔmantam Asɛnnibea anaa Ɔmansini Asɛnnibea nko ara. Sɛ
obi ani nnye gyinaeɛsie bi a ne nsa aka wɔ Asɛnnibea a Ɛwɔ Soro no ho a, ɔbɛtumi
de asɛm no akɔdan Asɛnnibea Kunini no. Asɛnnibea a Ɛhwɛ Asɛm a Wɔde Kɔdan
Asɛnnibea so no bɛtumi adi nsɛmmɔnedie ne ɔmanfo ntam nsɛm.

Ghana Asɛnnibea a Ɛwɔ Soro no tumi di nsɛmmɔnedisɛm ne ɔmanfo ntam nsɛm
nyinaa. Ɛsane nso wɔ nkyekyɛmu titire dodoɔ bi, a Edwadeɛ, Sikasɛm, Asase ne
Nnipa Hokwan nkyekyɛmu ka ho, ne afoforɔ binom. Asɛnnibea a Ɛwɔ Soro103 na
ɛwɔ Ghana, na saa asɛnnibea yi tumi tie nsɛm nea ɛdi kan, nsɛmmɔnedisɛm a wɔde
kɔdan Ɔmansini Asɛnnibea, ne asɛm a wɔde kɔdan asɛnnibea nyinaa,
nsɛmmɔnedisɛm ne ɔmanfoɔ ntam nsɛm, a ɛfiri Ɔmantam ne Mmɔfra Asɛnnibea
ahodoɔ mu. Ɔman Mmara no nso ma kwan ma Ɔmantam Asɛnnibea ahodoɔ di
dwuma, a wɔbɛtumi adi nsɛmmɔnedisɛm bi, na ɛbɛdi dwuma wɔ ɔmantam ahenkuro
nyinaa mu. Seesei, Ɔmantam Asɛnnibea biara nni ɔman no mu.

Ɔmansin Asɛnnibea ahodoɔ no bɛtumi adi nsɛmmɔnedisɛm ne ɔmanfoɔ ntam nsɛm
nyinaa, nanso anohyetoɔ wɔ nsɛm a Ɔmansin Asɛnnibea bɛtumi adi no ho. Sɛ
akasakasa bi fa deɛ ɛnnuru GH₵500 000 anaa nea ɛboro GH₵2 000 000 ho anaasɛ
ɛfa nsɛmmɔnedisɛm a aniberɛ wom ho a, Ɔmansini Asɛnnibea no rennya tumi sɛ
ɛbɛtie Mmeaeɛ bi no, Ɔmansini Asɛnnibea ahodoɔ no ayɛ asɛnnibea titire a ɛfa
abusua ne nna mu basabasayɛ ho – Basabasayɛ a Ɛgyina Mmarima ne Mmaa so
Asɛnnibea.

Amansini Asεnnibea no na wɔtaa di nsεm dodoɔ no ara wɔ Ghana. Atemmufoɔ
Akunini na wɔhwɛ saa asɛnnibea ahodoɔ yi so na wɔtumi di ɔmanfoɔ nsɛm a ɛho
sika no nnuru GH₵500 000, ne nsɛmmɔnedisɛm a ɛho afiase nna no nnuru mfeɛ 2
ho dwuma. Ɔmantam Asɛnnibea no mu nkyekyɛmu atitire bi wɔ hɔ, na yeinom di
nsɛm a ɛfa mmɔfra a wɔabɔ wɔn soboɔ sɛ wɔadi nsɛmmɔne, mmusua, kaa ho mmara
so buo, kaa akwan so mmara so buo ne Ahennie ho ntawantawdie ho dwuma.

Sɛdeɛ Wɔahyehyɛ Asɛnnibea no

Obi bεtumi de
Agyinaeε a
Asɛnnibea a Ɛhwɛ
Asɛm a Wɔde
Kɔdan Asɛnnibea
atuo no akɔdane
Asεnnibea Kεseε
no.

Sɛdeɛ
Wɔahyehyɛ
Asɛnnibea no

Asεnnibea Kεseε 

Asɛnnibea a Ɛhwɛ
Asɛm a Wɔde Kɔdan

Asɛnnibea so

Asɛnnibea
a Ɛwɔ Soro

Sɛ wɔdi asɛm bi wɔ
Asɛnnibea Ɛwɔ Soro mu a,
wɔbɛtumi de akɔdan
Asɛnnibea a Ɛhwɛ Asɛm a
Wɔde Kɔdan Asɛnnibea so
no, na ɛno akyi no,
wɔbɛtumi asane de akɔdan
Asɛnnibea Kunini no.

Atɛmmuafoɔ Badwa no di kan di
nsɛm dodoɔ no ara wɔ Ɔmantam
Asɛnnibea ahodoɔ no mu. Mpɛn
pii no, ɛnyɛ den sɛ wobɛkɔ saa
asɛnnibea ahodoɔ yi nkyɛn, na
wɔn boɔ nso nyɛ den. Ebia
nsɛnsɛm binom bɛfiri aseɛ wɔ
Ɔmansini Asɛnnibea ahodoɔ mu,
Asɛnnibea a Ɛwɔ Soro no mu
anaa Asɛnnibea Kunini no mu
mpo. Asɛm biara nni hɔ a
wɔbɛtumi adi no deɛ ɛdi kan wɔ
Asɛnnibea a Ɛhwɛ Nsɛm a Wɔde
Akɔdan Asɛnnibea so no mu– saa
asɛnnibea yi di nsɛm a wɔde
akɔdan asɛnnibea pɛn nko ara.

Sɛ wodi asɛm bi wɔ
Ɔmansin Asɛnnibea anaa
Ɔmantam Asɛnnibea na
obi ani nnye gyinaeɛsie
no ho a, mpɛn pii no
wɔde asɛm no bɛkɔ
akɔdan Asɛnnibea a Ɛwɔ
Soro no.

NKURO SO MMARA
Ɔman Mmara no bu nkuro so mmara sε
Ghanaman mmara nhyehyεeε no fa bi a
εho hia pa ara. Ɔman ne Ɔmantam
Ahemfo Akuo no di dwuma titire wɔ
amanneɛ kwan so mmara a wɔde bɛdi
dwuma ne ahennie ho ntawantawdie a
wɔsiesie mu. Ahemfo Akuo ahodoɔ no
nyinaa nhyε Atɛmmuo Badwa no ase.

Sɛ asɛm bi fa nnipa hokwan ahodoɔ a wɔbu
so ho, na nea wɔayɛ no bɔne no susu sɛ
wɔnnyaa atɛntenenee wɔ ɔman asɛnnibea
ahodoɔ no anim a, wɔbɛtumi akɔ Afrika
Badwa a Ɛhwɛ Hokwan a Nnipa ne
Ɔmanfoɔ Wɔ So no anaa Afrika Asɛnnibea a
Ɛhwɛ Hokwan a Nnipa ne Ɔmanfoɔ Wɔ So
no nkyɛn. Wobɛtumi nso de nnipa hokwan
ho nsɛm akɔ ECOWAS Kuo Asɛnnibea a
Ɛhwɛ Atɛntenenee So no anim tee a ɛho
renhia sɛ wobɛdi kan akɔ ɔman asennibea
no hɔ.

Nsonsonoeɛ bɛn na ɛda ɔmanfoɔ
ntam nsɛm ne nsɛmmɔnedisɛm
ntam?
Nsɛmmɔnedisɛm fa obi a wɔsusuu
sɛ wabu nsɛmmɔnedie ho mmara
so, berɛ a ɔmanfoɔ ntam nsɛm taa
fa nnipa anaa ahyehyɛdeɛ ahodoɔ
ntam akasakasa ho, na mpɛn pii no
ɛfa sika ho. 

Ɔmantam 
Asɛnnibea 

Ahodoɔ

Amansini
Asɛnnibea
Ahodoɔ

 ASƐM NHWEHWƐMU: ƆMAN MMARA NO GYE NKURO SO MMARA NO
TOM SƐ ƐHO HIA WϽ GHANA A ANIBUE WƆ MU YI MU

Ɔman Mmara no Ɔfa 22 ma ɛda adi pefee sɛ ɛsɛ sɛ Ɔman anaa ɔmantam mu
ahemfo akuo no siesie nsɛm a ɛfa ahennie ho

Ɔman mmara no bɔ ahemman asoɛe no ho ban, na ɛgye tom sɛ ahemfo dwumadie
ho hia pa ara wɔ Ghanaman mu, na ɛsi hia a ɛho hia sɛ wɔbɔ obuo ne anidie a wɔde
ma ahemfo ho ban no so dua. Ɔman Mmara no nso de anohyetoɔ ahodoɔ to ahemfo
so, na ebia wei da adi pefee wɔ bara a Ɔman Mmara no bara ahemfo sɛ wɔmfa wɔn
ho nhyehyɛ amanyɔsɛm mu no, na sɛ wɔabu obi fɔ wɔ nsɛmmɔnedie a aniberɛ wom
bi ho pɛn a, wɔmma no mfata sɛ ɔdi hene.

Sɛ ɔhaw anaa asɛm bi wɔ hɔ a ɛfa ahennie ho a, ɛsɛ sɛ ahemfo akuo no na wɔtena
so, sɛ ɛyɛ ɔmantam anaa Ɔman no. Ekow Garbrah ne Ɔmantam Mfimfini Ahemfo Kuo
no ne Afoforɔ, asɛm bi a ɛkɔɔ so wɔ afe 2005 mu no, wɔmaa ahoɔden ne tumi a
Ɔman mu Ahemfo Akuo no wɔ no daa adi pefee – sɛ obi ani nnye gyinaeɛsie bi a ɛfa
ahennie ho a ɔmantam ahemfo akuo no asi no ho a, ɔbɛtumi de asɛm no akɔ
asɛnnibea. Nanso sɛ obi bɛtumi de n'asɛm akɔdan Ɔman Ahemfo Akuo no a ɛsɛ sɛ
ɛyɛ nsɛm a ɛfa ahennie ho nko ara – mmara mu asɛm biara a ɛmfa ahennie ho no
deɛ ɛsɛ sɛ wɔde kɔdan asɛnnibea afoforɔ, te sɛ Asɛnnibea a Ɛwɔ Soro no.

NHWƐSOϽ
Hokwan betumi ayɛ biribi a ɛhwehwɛ sɛ Ɔman no yɛ biribi:

                         “Mewɔ hokwan sɛ wɔdi m'asɛm wɔ ɔkwan a ɛfata so.”

Sɛ obi wɔ hokwan sɛ wɔdi n’asɛm wɔ ɔkwan a ɛfata so a, ɛhwehwɛ sɛ aban no de
nneɛma a ɛma mmara kwan so nhyehyɛeɛ bi yɛ deɛ ɛfata nyinaa ma, a wɔ
nsɛmmɔnedisɛm mu no, deɛ ɛka ho ne hokwan a ɔwɔ sɛ wɔbu no sɛ ne ho nni asɛm,
hokwan a ɔwɔ sɛ ɔyɛ komm, hokwan a ɔwɔ sɛ ɔnya asɛnnie a ɛfiri aseɛ ntɛm a nteaseɛ
wom, ne mmara kwan so ananmusifoɔ a ɔbɛtumi anya, ne nneɛma afoforɔ pii. Ɛsɛ sɛ
Ɔman no hwɛ hunu sɛ wɔde ahwehwɛdeɛ ahodoɔ no nyinaa bɛma obiara a wɔbɛdi
n'asɛm. Ɛsɛ sɛ ɔman no san nso hwɛ sɛ polisifoɔ wɔ hɔ a wɔredi dwuma ayɛ nhwehwɛ
wɔ asɛm no mu, aban mmaranimfoɔ adwuma a ɛtu mpɔn a wɔde bɛdi asɛm no ntɛm ne
atɛmmuo badwa a ɛyɛ adwuma yie a ɛbɛma wɔabu asɛm no ho atɛn ntɛntɛm wɔ ɔkwan
a ɛfata so.

Anaasɛ ebia ɛbɛhwehwɛ sɛ Ɔman no nyɛ biribi:

                              “Mewɔ hokwan sɛ wɔnyɛ me ayayadeɛ.”

Ɔman no rentumi nyɛ obiara ayayadeɛ na ɛsɛ sɛ ɛhwɛ sɛ obiara nni ɔman no mu a ɔreyɛ
obi foforɔ ayayadeɛ.

Ankorɛankorɛ biara hokwan yɛ Ghanaman Mmara no fa titirie. Saa hokwan ahodoɔ yi
mu pii wɔ Ɔman Mmara no Ɔfa 5 a wɔato din “Hokwan Atitire ne ahofadie ahodoɔ” no
mu. 

Deɛn ne hokwan?

Hokwan yɛ ‘biribi a obi nsa ka no mmara kwan so’ – biribi a obi bɛtumi anya. Nnipa
hokwan ahodoɔ yɛ hokwan pɔtee bi, na ɛyɛ biribi a onipa biara wɔ, ɛsiane sɛ ɔyɛ nnipa
nko ara nti. Nnipa hokwan bɛtumi ayɛ hokwan a ɔwɔ sɛ ɔde ne ho firi hyɛ a ɔman no de
ne ho bɛhyɛ n'asetena mu – sɛ ebia ɛbɛhwehwɛ sɛ ɛnsɛ sɛ ɔman no bu saa onipa no
kokoam nsɛm so – anaasɛ ɛbɛtumi ayɛ hokwan a ɔwɔ sɛ ɔhwehwɛ biribi firi ɔman no hɔ,
te sɛ hokwan a ɔbɛnya agye ayarehwɛ.

DEƐN NE HOKWAN AHODOƆ  NA
DEƐN NA ƐKYERƐ  MA WO?

Denam nnipa hokwan ahodoɔ a ɔman bi bɔ ho ban wɔ ɔman mmara mu so no, ɛkyerɛ sɛ
ɛde ne ho ama ne nkurɔfoɔ na ama kwan sɛ wɔmfa ne nneyɛe ho asodie nto ne so.
Nnipa hokwan ahodoɔ ho bammɔ hwehwɛ sɛ ankorɛankorɛ ne nnipa a wɔwɔ mpɔtam
ahodoɔ mu wɔ ɔman bi mu no tumi bɔ wɔn ho ban firi afoforɔ nneyɛɛ ho, sɛ́ ebia aban
anaa nnipa afoforɔ de wɔn reto asiane mu. Obiara a ɔwɔ Ghana wɔ hokwan ahodoɔ a
ɛfiri Ɔman Mmara mu. Wɔsane nso wɔ asɛdeɛ ahodoɔ. Saa asɛdeɛ yi bi ne ahwehwɛdeɛ
a ɛne sɛ obiara bɛkyerɛ obuo ama hokwan a afoforɔ wɔ no, na wɔadi ɔman mmara mu
gyinapɛn ahodoɔ so wɔ wɔn ankasa abrabɔ mu.

Hokwan aahodoɔ wɔrentumi nkyekyɛ mu ne dan a wɔdane
wɔn ho wɔn ho no
 
Hokwan ahodoɔ bebree binom wɔ Ɔman Mmara no mu, a nea ɛka ho ne, hokwan a obi
wɔ sɛ ɔtena ase, hokwan a ɔwɔ sɛ ɔnya kokoam nsɛm ne hokwan a ɔwɔ sɛ ɔka
n’adwene, ne deɛ ɛkeka ho. Hokwan ahodoɔ yi mu biara nni hɔ a ɛho hia sene afoforɔ.
Hokwan biara ho hia na ama nnipa atumi atena ase nidie mu – enti hokwan biara ho hia
pɛpɛɛpɛ.
 
Hokwan ahodoɔ ahyehyɛ te sɛ nyansapɔ. Wɔde wɔn ho to wɔn ho wɔn ho so, anyɛ saa
a anka wɔrentumi mfa nni dwuma yie sɛdeɛ ɛteɛ. Wɔayɛ hokwan ahodoɔ a ɛwɔ Ɔman
Mmara no mu no sɛ ɛbɛma obiara a ɔwɔ Ghana atena ase wɔ nidie mu, na wanya
ahofadie a ɛho hia nyinaa na ama watumi anya asetena a nidie ne nteaseɛ wom, na
watumi ahunu nea ɔbɛtumi ayɛ.
 

(Mfonin yi firi USAID hɔ)

Hokwan ahodoɔ a wɔto ano
hyeɛ

Ɛwom sɛ hokwan ahodoɔ a ɛwɔ Ɔman
Mmara no mu no ho hia deɛ, nanso hokwan
ahodoɔ no nyɛ nea ɛdi mũ. Ɛtɔ da bi a
hokwan ahodoɔ a nnipa ahodoɔ wɔ no bɔ
abira – sɛ nhwɛsoɔ no, ebia ɛho bɛhia sɛ
wɔkari pɛ wɔ hokwan a obi wɔ sɛ ɔkyerɛ
n'adwene ne obuo a ɛsɛ sɛ ɔde ma obi foforɔ
hokwan a ɔwɔ sɛ ɔnya nidie no mu. Ɔman
Mmara no nso ma kwan ma wɔto hokwan
ahodoɔ ano hyeɛ: nsɛm bi a ɛwɔ Ɔfa 5 no mu
ma kwan sɛ wɔbɛto hokwan ahodoɔ ano
hyeɛ  berɛ  a ɛho abɛhia  “denam ahobammɔ, 
ɔmanfoɔ ahobammɔ, ɔmanfoɔ nhyehyɛeɛ, ɔmanfoɔ abrabɔ pa, ɔmanfoɔ akwahosan”
anaasɛ nneɛma afoforɔ pii so. Sɛ wɔde anohyetoɔ to hokwan bi so ɛsiane saa nneɛma yi
nti a, ɛnsɛ sɛ anohyetoɔ no yɛ nea ɛboro so – ɛsɛ sɛ anohyetoɔ no ne nea enti a wɔreto
hokwan no ano hyeɛ no hyia (nnipa binom ka sɛ wei bɛtumi akɔyɛ sɛ asɛm a wɔka sɛ
“Mfa asae mmɔ adwe no”).

(Mfonin yi firi Retlaw Snellac hɔ)

Ɔman Mmara no ma obiara hokwan sɛ ɔhyiam kwa, na ɔde ne ho hyɛ apontoɔ ne
ɔyɛkyerɛ mu, nanso ɛsane nso ma kwan ma wɔto saa hokwan yi ano hyeɛ wɔ
nneɛma ahodoɔ bi mu, a nea ɛka ho ne ahobammɔ, ɔmanfoɔ ahobammɔ anaa
ɔmanfoɔ apɔmuden ho anigyeɛ, anaasɛ wɔ ɔmanfoɔ nhyehyɛeɛ ho anigyedeɛ mu.
Afe 1993 mu no, asɛm a ɛfa New Patriotic Party ne Polisifoɔ Panin a ɔhwɛ polisifoɔ so
ho no boaa nnipa a wɔwɔ Ghana maa wɔtee nea ɛkyerɛ sɛ wɔabara hokwan bi, ne
sɛnea wei yɛ sononko wɔ hokwan a wɔgye firi obi nsam no ho.

1993 mu no, amanyɔkuo bi, New Patriotic Party (NPP) hwehwɛɛ tumi krataa sɛ
wɔbɛyɛ amanyɔsɛm nhyiamu. Na wɔhwehwɛ sɛ saa tumi krataa yi wɔ Ɔmanfoɔ
Nhyehyɛeɛ Mmara, 1972 mmara bi a ɛhwehwɛ sɛ ɛho hia sɛ wɔnya kwan firi
polisifoɔ hɔ na ama wɔatumi ayɛ badwam nhyiamu ahodoɔ no mu. Mfitiaseɛ no
polisifoɔ no maa wɔn tumi krataa no nanso akyire wɔsan twe saneeɛ. Polisifoɔ
bubuu ɔsɔretia bi a ɛdii hɔ baeɛ a wɔyɛɛ a wɔamma ho kwan no so, na wɔkyeree
wɔn a wɔyɛɛ ɔsɔretia no binom bɔɔ wɔn soboɔ sɛ wɔabu Ɔmanfoɔ Nhyehyɛeɛ
Mmara no so. Nnawɔtwe pii akyi no, wɔmaa adesrɛ foforɔ a NPP de maeɛ sɛ
wɔmma wɔn kwan mma wɔnyɛ nhyiamu, a saa berɛ yi wɔpɛ sɛ wɔde kae Ɔbemfo J
B Danquah no, ho akwannya, na afei, wɔtwaa akwannya no mu bio. NPP kɔɔ
Asɛnnibea Kunini no nkyɛn, na wɔkae sɛ tumi a Ɔmanfoɔ Nhyehyɛeɛ Mmara no de
maa polisifoɔ no ma polisifoɔ tumi ma wɔbu hokwan a wɔwɔ sɛ wohyiam no so.
NPP nso kaa sɛ ɛnsɛ sɛ obiara a ɔpɛ sɛ ɔyɛ nhyiamu anaa adeyɛ bi hwehwɛ
polisifoɔ kwan biara.

Asɛnnibea Kunini no ne NPP yɛɛ adwene – sɛ ɛsɛ sɛ wɔdi kan nya kwan ansa na
wɔayɛ nhyiamu anaa badwam apontoɔ a, ɛyɛ hokwan a obi wɔ sɛ ɔyɛ ahoboa no a
wɔbu so, na ɛkae sɛ “anohyetoɔ biara a ɛte saa a wɔde bɛma wɔ hokwan a obi wɔ
sɛ ɔbɛhyiam no ho no bɛma nteaseɛ biara mma mu na ɛbɛyɛ atorɔ. Wei kyerɛ sɛ na
Ɔmanfoɔ Nhyehyɛeɛ Mmara no afã hodoɔ bi ne Ɔman Mmara no nhyia. Asɛnnibea
Kunini no kaa sɛ ebia Ɔman Mmara no bɛma kwan ama wɔabara hokwan bi, ɛsiane
nsɛm a ɛho hia te sɛ ɔmanfoɔ ahobammɔ nti. Nanso, Ɔmanfoɔ Nhyehyɛeɛ Mmara
no maa polisifoɔ kwan sɛ wɔbɛyɛ pii asene hokwan a wɔbɛto ano hyeɛ – wɔbɛtumi
apo hokwan a wɔwɔ sɛ wɔbɛhyiam koraa denam po a wɔbɛpo sɛ wɔbɛma kwan
ama wɔayɛ nhyiamu anaa ɔyɛkyerɛ no so. Asɛnnibea Kunini no kaa sɛ wei nyɛ nea
wɔgye tom, na wɔkaa sɛ Ɔmanfoɔ Nhyehyɛeɛ Mmara no afã ahodoɔ a ɛfa ho no ne
ɔman mmara no nhyia.
 

ASƐM NHWEHWƐMU: ƐSƐ SƐ WƆDE AHOHYETOƆ TO HOKWAN AHODOƆ
BI SO KƆSI SƐ WƆRENTUMI NYƐ HO BIRIBIARA BIO

Ɔman Mmara no ankasa de anohyetoɔ ahodoɔ to Ɔfa 5 hokwan ahodoɔ bi so

Ɔfa 5 a ɛwɔ Ɔmansan Mmara no mu ka hokwan ahodoɔ a obiara a ɔwɔ Ghana wɔ, ne
sɛnea ɔbɛtumi dee saa hokwan ahodoɔ yi ayɛ adwuma no ho asɛm kyerɛ yɛn. Ɛsiane sɛ
obiara a ɔwɔ ɔman no mu, a Ɔman no ne Ɔmampanin no ka ho, wɔ Ɔman Mmara no mu
nti, saa hokwan ahodoɔ yi bɔ nkurɔfoɔ ho ban na Ɔman no ne nnipa afoforɔ amfa wɔn
hokwan ahodoɔ anni dwuma ɔkwammɔne so.
 

Adɛn nti na Ghana bɔ nnipa hokwan ahodoɔ ho ban?

Ghanaman Mmara kyerɛ sɛ ɔman no gye di sɛ nnipa hokwan yɛ ade titire wɔ nnipa
asetena mu, na ɛfata sɛ wɔbɔ ho ban. Hia a nnipa hokwan ho hia wɔ ɔman no mu no da
adi wɔ Ɔman Mmara no afã pii, a nea ɛka ho ne Nnianim Nnyinasosɛm ne Akwankyerɛ
Nnyinasosɛm a wɔhunu wɔ Ɔman Mmara no Ɔfa 6 mu no, a wɔayɛ sɛ ɛbɛma wɔahunu
nhyehyɛeɛ ho gyinaesie ahodoɔ a ɛwɔ ɔman no mu nyinaa. Nnyinasosɛm ahodoɔ a ɛka
hia a ɛho hia sɛ “wɔde nnipa hokwan atitire, sikasɛm a ɛfata, hokwan a obi wɔ sɛ ɔyɛ
adwuma, hokwan a ɔwɔ sɛ ɔnya apɔmuden pa, ne hokwan a ɔwɔ sɛ ɔsua nwoma” ho hia.
" Akwankyerɛ Nnyinasosɛm ahodoɔ no nso gye tom na ɛhwehwɛ sɛ ɛhyɛ “onipa nipasu”
ne hia a ɛhia sɛ “wɔbara nyiyimu ne adwemmɔne” ho nkuran. Saa gyinapɛn ne
nnyinasosɛm yi yɛ bɔhyɛ ne ahofama ma onipa biara a ɔwɔ Ghana: Wɔbɛdi onipa biara
ni wɔ obuo mu.
 

Hokwan ahodoɔ bɛn na wobɛtumi ahunu wɔ Ɔman Mmara
no Ɔfa 5 no mu?

Hokwan ahodoɔ bi wɔ Ɔman Mmara no mu, na wɔayɛ ne nyinaa sɛnea ɛbɛyɛ a obiara a
ɔwɔ Ghana no bɛbɔ nidie a ɔwɔ no ho ban na wate nka sɛ ɔsom bo sɛ onipa. Hokwan
ahodoɔ bi hwehwɛ sɛ Ɔman no yɛ biribi na ɔma nkurɔfoɔ mmoa, berɛ a wɔayɛ afoforɔ
sɛnea ɛbɛyɛ a Ɔman no rentwintware nkurɔfoɔ asetena mu.

Wei yɛ hokwan ahodoɔ a ɛwɔ Hokwan Ho Mpaemuka no mu a wɔabɔ no tɔfa.
Wobɛtumi akenkan Ɔfa 5 no nyinaa wɔ Ɔman Mmara no ankasa mu: 
https://judicial.gov.gh/index.php/preamble

ƆMAN MMARA NO ƆFA 5 NO MU
NSƐM: HOKWAN ATITIRE NE
AHOFADIE

26 – Amammerɛ mu hokwan ne nneyɛɛ
27 – Mmaa hokwan ahodoɔ
28 – Mmɔfra hokwan ahodoɔ
29 – Hokwan a mmubuafoɔ wɔ
30 – Hokwan a ayarefoɔ wɔ

Ɔman Mmara no nso kuta nhyehyɛeɛ
ahodoɔ binom a ɛma ne homene so wɔ
tebea a ɛgye ntɛmpɛ mu, sɛdeɛ ɛbɛyɛ a
ɛbɛsi tumi a wɔde di dwuma ɔkwammɔne
so no ano:
31 – Nsɛm a ɛgye ntɛmpɛ ho tumi
32 – Nnipa a wɔde wɔn agu afiase wɔ
mmara a ɛfa nsɛm a ɛgye ntɛmpɛ ho

Ade foforɔ a ɛho hia wɔ Ɔman Mmara no
mu ne sɛ ɛsi so dua sɛ Asɛnnibea ahodoɔ no
wɔ tumi sɛ wɔbɔ hokwan ahodoɔ ho ban:
33 – Hokwan ahodoɔ a asɛnnibea ahodoɔ
no bɔ ho ban

Ɔman Mmara no Ɔfa 5: 
Hokwan Atitire ne Ahofadie a Nnipa
Wɔ  no mu nhwehwɛmu tiawa! 
12 – Hokwan atitire ne ahofadie ho
bammɔ
13 – Hokwan a obi wɔ sɛ ɔtena nkwa mu
no ho bammᴐ
Ankorɛankorɛ ahofadie ho bammɔ
15 – Obuo a wɔde ma onipa nidie
16 – Ahobammɔ a wɔnya firi nkoasom
ne adwuma a wɔhyɛ obi ma ɔyɛ ho
17 - Pεpεεpεyε ne ahofadie a εbᴐ obi ho
ban firi nyiyimu ho
18 – Efie ne agyapadeε afoforᴐ ho
kokoamsεm ho bammᴐ
19 – Asɛnnie a ɛfata
20 – Ahobammɔ a ɛfiri agyapadeɛ a
wɔbɛgye afiri obi nsam ho
21 – Ahofadie atitire a ɛwɔ hɔ nyinaa
22 – Awarefoɔ agyapadeɛ hokwan
23 – Adwumayɛ mu atɛntenenee
24 – Sikasɛm mu hokwan ahodoɔ
25 – Nwomasua hokwan ahodɔ

Sɛnea wɔte hokwan ahodoɔ ase no, Ɔfa
6 a nnyinasosɛm ahodoɔ a ɛboa
nkurɔfoɔ ma wɔte Ghana botaeɛ ne ne
gyinapɛn ahodoɔ ase wom no taa ma
yɛhunu:

Ɔman Mmara no Ɔfa 6: Ɔman
Nhyehyɛeɛ Ho Nnyinasosɛm a Ɛma
Akwankyerɛ 

34 – Akwankyerɛ Nnyinasosɛm a wɔde
bɛdi dwuma
35 – Amanyɔsɛm mu Botae Ahodoɔ
36 – Silkasεm mu Botaeε Ahodoɔ
37 – Asetena mu Botaeε Ahodoɔ
38 – Nwomasua mu Botaeε Ahodoɔ
39 – Amammerε mu Botaeε ahodoɔ
40 – Amanaman Ntam Abusuabɔ
41 - Ↄman ba Dwumadie

Hokwan a obi wɔ sɛ ɔto aba no yɛ Ghana
ka-bi-ma-menka-bi no fã titire pa ara, na
wɔabɔ ho ban wɔ Ɔman Mmara no fã
sononko bi mu:

Ↄfa 7: Ɔmanfoᴐ no ananmusie

42 – Abatoɔ hokwan

wᴐreko mmara kwan so; anaa
berε a wᴐrebᴐ wᴐn ho ban, anaa wᴐrebᴐ obi foforᴐ ho ban afiri basabasayɛ ho; anaa
wᴐrebᴐ agyapadeε ho ban; anaa
sε wᴐresi saa nipa no kwan sεdeε ᴐnnwane mfiri mmara ho asotweɛ bi ho; anaa 
sɛ wɔbɛsi basabasayɛ, atuturasɛm a ɛsɔre tia aban anaa mmɔden a wɔbɔ sɛ wɔbɛtu aban no
agu no ano; anaasɛ
sɛnea ɛbɛyɛ a wɔbɛsi saa onipa no kwan sɛ ɔnni nsɛmmɔne bi.

12 – Nnipa hokwan atitire ne ahofadie ho bammɔ – Obiara a ɔwɔ Ghana, a ɛmfa ho ne abusuakuo
a ɔfiri mu, baabi a ɔfiri, amanyɔ adwene a ɔkuta, ne kɔla, ne som, ne gyidie anaasɛ ɔyɛ ɔbarima
anaa ɔbaa no wɔ akwannya sɛ ɔnya ahobammɔ wɔ hokwan a ɔwɔ wɔ Ɔman Mmara no Ɔfa 5 no
mu ho, na, berɛ korɔ no ara mu nso, ɛsɛ sɛ ɔkyerɛ obuo ma hokwan ahodoɔ a afoforɔ wɔ no. Ɛsε
aban nkorabata mmiεnsa no, Aban no ne N'abadwafoɔ, Mmarahyɛ Badwa no, ne Atemmuafoɔ
Badwa no, ne onipa biara ne ahyehyɛdeɛ biara a ɛwɔ ɔman no mu no kyerɛ obuo ma saa hokwan
ahodoɔ yinom.

13 – Nkwa – Obiara wɔ hokwan sɛ ɔtena nkwa mu, gye sɛ wɔabu no kumfɔ wɔ asɛnnibea berɛ a
wɔabu no fɔ wɔ nsɛmmɔnedie bi ho. Obiara nni hɔ a ɔbɛbu hokwan a onipa foforɔ wɔ sɛ ɔtena
nkwa mu no so berɛ a wakum obi:

Sɛ tebea bi a ɛfa ɔko ho firi mu a, sɛ tumi a wɔde dii dwuma no yɛ nea nteaseɛ wom na ɛfata wɔ
asɛm no tebea mu nko ara a, sɛ wɔkum obi foforɔ wɔ tebea ahodoɔ a wɔakyerɛ wɔ soro hɔ no mu
biara mu a, ɛbɛyɛ mmara kwan so deɛ.

14 – Ankorɛankorɛ ahofadie – Wɔrentumi mfa obiara nkɔto afiase anaasɛ wɔnnye n’ahofadie mfiri
ne nsam, gye sɛ wɔabu no fɔ sɛ ɔnkɔda afiase, wɔsusu sɛ wadi nsɛmmɔne bi, anaasɛ ɛbɛyɛ ɔmanfoɔ
apɔmuden anaa ɛbɛyɛ papa sɛ onipa no to afiase ɛsiane ahobammɔ nti. Ebia wɔbɛto abɔfra bi
ahofadie so ɛsiane atirimpɔ ahodoɔ bi a ɛbɛma abɔfra no asua nwoma anaasɛ ɛsiane abɔfra no
yiedie nti. Wɔrentumi nkyere obiara a wɔmfa kasa a ɔte aseɛ, nkyerɛ no nea (nneɛma) a ɛno nti
wɔrekyere no na wɔammɔ no amanneɛ sɛ ɔwɔ hokwan sɛ ɔnya mmaranimfoɔ a ɔpɛ biara. Ɛsɛ sɛ
wɔde obiara a wɔakyere no anaa wɔde no ato afiase no kɔ asɛnnibea wɔ nnafua 2 akyi wɔ berɛ a
wɔakyere no anaa wɔde no ato afiase no mu anyɛ saa a ɛsɛ sɛ wɔgyae no a tebea biara nni mu sɛ
ɔbɛsan aba akyiri yi ma wɔayɛ nhwehwɛmu anaa wɔadi n’asɛm. Sε wᴐkyere obi de no tom wᴐ berε
a εnyε mmara kwan so a, εsε sε ᴐgye mpatadeε. Sɛ wɔakyere obi na wɔde no ato afiase wɔ ɔkwan
a mmara mma kwan so a, ɔwɔ hokwan sɛ ɔnya mpata sika. 

Ɔman Mmara no Ɔfa 5: Nnipa Hokwan
Titire ne Ahofadie – Ɛho tɔfabɔ
Nwomawa no fã yi kuta hokwan ahodoɔ a ɛwɔ Hokwan Ho Mmara no mu a wɔabɔ tɔfa.
Sɛ wopɛ sɛ wokenkan saa hokwan ahodoɔ yi nyinaa a, wobɛtumi ahunu wɔ Ɔman
Mmara no Ɔfa 5 no mu.

Nɔma biara a ɛwɔ aseɛ ha yi fa Ɔman Mmara no mu atwerɛ pɔtee bi ho. 

Hokwan a obi wɔ sɛ ɔnya ankorɛankorɛ ahofadie yɛ hokwan a ɛho hia, nanso ɛyɛ nea
wɔtaa tietia so – sɛ nhwɛso no, nnipa a wɔde wɔn bɛto afiase anaa wɔde wɔn ato afiase
berɛ a wɔretwɛn sɛ wɔbɛdi wɔn asɛm no nyinaa yɛ ankorɛankorɛ ahofadie ahodoɔ a
wɔtietia so. Baabi a wɔayi ankorɛankorɛ ahofadie afiri hɔ no, ɛsɛ sɛ wosusu ho yie – obi
ahofadie a wobɛgye afiri ne nsam, berɛ dodoɔ biara no, ɛho hia. 

Ɔkwan baako a wɔfa so bɔ ankorɛnkorɛ ahofadie ho ban berɛ a wɔakyere obi akyi, ne sɛ
nkurɔfoɔ bɛtumi abisa sɛ wɔnnyae wɔn kakra – yei kyerɛ sɛ obi bɛtumi asrɛ sɛ wonyi no
mfiri afiase, nanso ɛsɛ sɛ ɔyɛ yei ansa na wɔadi n'asɛm, ɔtua sika bi a Asɛnnibea no bɛtwa
ama no to hɔ, na sɛ ɔsane ba berɛ a wɔrebɛdi n'asaɛm no a wɔde sika a ɔtuaeɛ no asane
ama no. Sɛ wɔde di dwuma saa a, gyae a wɔgyae obi berɛ kakra bi no yɛ ɔkwan biako a
wɔfa so nya onipa no ma ɔsane ba asɛnnibea hɔ, nanso wɔbɔ wɔn ankasa ahofadie nso ho
ban ansa na wɔanya afɔdie biara. Nanso, mmratoɔ ahodoɔ binom wɔ hɔ a wɔbu no sɛ ɛyɛ
aniberɛsɛm ara ma wɔmma nnipa a wɔsusu sɛ wɔyɛɛ saa no kwan mma wɔnsrɛ kwan mfiri
afiase hɔ. Wɔabobɔ saa mfomsoɔ yinom bi din wɔ Nsɛmmɔnedie Ho Mmara no nkyekyɛmu
96(7) mu (nhwɛsoɔ bi ne awudisɛm, ɔman anidane, nkurɔfoɔ a wɔkyere wɔn sie,
adwotwafoɔ ne mmonnaatoɔ). Awayevu ne Repɔblik no asɛm no mu no, Asɛnnibea Kunini
no daa no adi pefee sɛ hokwan a ɛwɔ ɔman mmara mu sɛ obi nya ankorɛankorɛ ahofadie
no ho hia ara ma ɛbɛtumi ama ɔfã 96(7) no ayɛ nea ɛne ɔman mmara no nhyia.

Asɛm yi mu no, na ɔbarima bi atwɛn bɛboro mfeɛ 5 sɛ wɔbɛdi n’asɛm. Wosusuu sɛ wayɛ
ɔfa 96(7) mu mmaratoɔ bi, a na ɛsi kwan a ɔwɔ sɛ ɔsrɛ ma wɔgyaa no berɛ kakra bi no ano.
Na wei kyerε sε wada afiase bεboro mfeε 5 a wᴐntotoo n’ano. Bere a Asɛnnibea Kunini no
resusu asɛm yi ho no, wɔkae sɛ hokwan a obi wɔ sɛ ɔbɛnya ahofadie no ho hia pa ara nti sɛ
onipa a ɛfa ne ho no atwɛn berɛ tenten a nteaseɛ nnim ansa na wɔadi n’asɛm a, ɛsɛ sɛ
wɔgye no sika na wɔgyae no kakra, ɛmfa ho sɛ ebia wɔn mmaratoɔ no yɛ ɔfa 96(7) no mu
mmaratoɔ. 

ASƐM NHWEHWƐMU: ƐSƐ SƐ WƆYƐ NEA WƆBƐTUMI BIARA DE BƆ
NKURƆFOƆ AHOFADIE HO BAN

Sɛ wɔanni obi a wɔsusu sɛ ɔyɛ ɔsɛmmɔnedifoɔ asɛm wɔ berɛ a ɛfata mu a, ɛsɛ sɛ
wɔma no kwan ma ɔkɔ na ɔsane ba berɛ foforɔ a wɔbɛhyɛ

(Mfonin yi firi Caroline Gluck hɔ)

ASƐM NHWEHWƐMU: KOKOAMSƐM 
Ɔman Mmara no bɔ nkurɔfoɔ ho ban firi nnipa a wɔde wɔn ho hyehyɛ obi

kokoam nsɛm mu basabasa np ho
Asɛnnibea Kunini no sii gyinaeɛ sɛ telefon so frɛ a wɔkyere gu hɔ wɔ kokoam no yɛ
kokoamsɛm a wɔbu so a ɛnne ɔman mmara nhyia, a ɛkyerɛ hia a hokwan a obi wɔ sɛ ɔnya
wɔ kokoamsɛm ho no hia. Cubagee ne Asare ne Afoforɔ, asɛm bi a ɛkɔɔ so wɔ afe 2018 mu
no, wɔkyeree kokoam telefon so nkɔmmɔbɔ bi a wɔamma ho kwan guu hɔ. Asɛnnibea Kunini
no kaa sɛ saa asɛm a wɔakyere agu hɔ yi yɛ hokwan a obi wɔ sɛ ɔnya ne kokoamsɛm mu no
so buo, na ɛno na ɛbɔ “onipa no ho ban firi obi ho a ɔde bɛfoafoa ne nsɛm nu ho,
nhwehwɛmu ne badwam nsɛm a ɛmfata ho, na ɛma awerɛhyemu sɛ ɔbɛtumi adi nneɛma a
ɔde ne ho hyɛm wɔ ne kokoam nneyɛeɛ mu no so.” Enti, hokwan a obi wɔ sɛ ɔde
kokoamsɛm sie no fa baako ne sɛ worentumi nkyere obi kokoamsɛm ngu hɔ berɛ a onipa no
nnim ho hwee.

15 – Obuo a wɔde ma onipa nidie – Wɔrentumi nyi onipa biara a ɔwɔ Ghana nidie mfiri ne nsam.
Ɛnsɛ sɛ wɔyɛ obiara ayayadeɛ, na ɛnsɛ sɛ wɔtwe obiara aso anaa wɔyɛ no atirimuɔden so, wɔ
ɔkwan a ɛnteɛ so anaasɛ wɔgu n'anim ase, anaasɛ wɔde no hyɛ biribiara a ɛbrɛ ne nidie ase ase.
Nidie ho bammɔ no bi ne ahobammɔ pɔtee bi: wɔ nnipa a wɔde wɔn agu afiase ansa na wɔadi wɔn
nsɛmmɔnedie ho asɛm no fam no, ɛsɛ sɛ wɔma wɔte wɔn ho firi nnipa a wɔabu wɔn fɔ dadaa no
ho; na ɛsɛ sɛ wɔte mmɔfra nkumaa a wɔabu wɔn fɔ wɔ nsɛmmɔnedie ho no firi mpanimfoɔ no ho.

16 – Nnkoasom ne Nhyɛsoɔ mu Ahobammɔ – Wɔrentumi nyɛ obiara akoa anaa wɔmfa no nkɔ
nkoasom mu, anaa wɔnhyɛ no mma no nyɛ adwuma. Nanso, asɛnnibea bi bɛtumi abu obi a wɔabu
no fɔ wɔ nsɛmmɔnedie ho fɔ sɛ ɔnyɛ nnwuma a ɛhwehwɛ sɛ wɔyɛ adwumaden sɛ wɔn asotweɛ no
fã bi, na, wɔbɛtumi ahwehwɛ sɛ nkurɔfoɔ yɛ nnwuma pɔtee bi sɛ wɔn sraadie anaa mpɔtam hɔ
asɛdeɛ ahodoɔ no fã binom. Bio nso, wɔbɛtumi ahyɛ obi ama wayɛ nnwuma bi wɔ mmerɛ a Ghana
wɔ ɔko mu anaa tebea a ɛgye ntɛmpɛ mu, berɛ a yei ho abɛhia wɔ ɔhaw a ɛtete saa mu. 

17 – Pɛpɛɛpɛyɛ ne ahofadie a ɛfiri nyiyimu mu – Obiara wɔ ho kwan sɛ wɔne no di no pɛpɛɛpɛ, na
ɛnsɛ sɛ wɔyɛ nyiyimu tia obiara (wɔde no fa ɔkwan bi so ɛkyɛn so so, sɛ ɛyɛ papa anaa bɔne) ɛnam
ne bɔbeasu, ɔman a ɔfiri mu, ahosuo, abusuakuo a ɔfiri mu, nyamesom, gyidie anaa asetena mu
anaa sikasɛm mu gyinabea bi nti. Mmom, mmarahyεbadwa bεtumi ahyε mmara a εbεma kwan ama
wᴐadi nnipa ho dwuma wᴐ akwan afoforᴐ so, sε εyε ade a saa mmara no bεsesa asetena, sikasεm
anaa adesua mu nsεm mu nyiyimu a εwᴐ ᴐman no mu no a.

18 – Efie ne agyapadeɛ afoforɔ kokoamsɛm ho bammɔ – Obiara wɔ ho kwan sɛ ɔno nko ara anaa
ɔne nnipa foforɔ bom nya agyapadeɛ. Wɔrenha obi fie, n’agyapadeɛ, ne ne nkrataa ne nkitahodie
kokoam nsɛm, gye sɛ ɛho hia sɛ wɔyɛ saa ɛsiane ɔmanfoɔ ahobammɔ anaa ɔman no sikasɛm mu
yiedie nti, apɔmuden ho bammɔ anaa abrabɔ pa ntu, sɛdeɛ wɔbɛsi nsɛmmɔnedie bi ano anaasɛ
wɔde bɛhwɛ ahunu sɛ wɔrebɔ afoforɔ hokwan ne wɔn ahofadie ho ban. Sɛ wɔde wɔn ho hyɛ obi
kokoam nsɛm mu a, ɛsɛ sɛ wɔyɛ no wɔ ɔkwan a ɛne ɔman a ahofadie ne ka-bi-ma-menka-bi
gyinapɛn ahodoɔ hyia so.

19 – Hokwan a nnipa a wɔakyere wɔn wɔ – Sɛ wɔkyere obi a, ɛsɛ sɛ wɔdi n'asɛm wɔ berɛ a
ɛfata mu. Obiara wᴐ ho kwan sε wᴐsusu no sε ᴐnni fᴐ kᴐsi sε wᴐbεkyerε sε wᴐdi fᴐ anaa
wᴐbεgye atom apa kyεw sε wᴐdi fᴐ. Ɛsɛ sɛ wɔbɔ obi a wɔakyere no wɔ nsɛmmɔnedie bi ho no
amaneɛ wɔ deɛ wɔrebɔ no soboɔ no ho, wɔ kasa a ɔte aseɛ mu. Wɔsan nso wɔ hokwan sɛ wɔnya
nsɛm asekyerɛfoɔ berɛ a wɔnte kasa a wɔde redi asɛm na wɔde rebɔ no soboɔ no ase. Ɛsɛ sɛ
wɔma nkurɔfoɔ hokwan ma wɔde yi wɔn ho ano, wɔne mmaranimfoɔ anaasɛ wɔn nko ara. Deɛ
ɛka wei ho ne hokwan a obi wɔ sɛ ɔfrɛ adansefoɔ na ɔtoto wɔn ano no. Mpɛn pii no, ɛsɛ sɛ wɔdi
obi a wɔabɔ no soboɔ sɛ wadi nsɛmmɔne no asɛm wɔ deɛ wɔabɔ no soboɔ no anim gye sɛ tebea
ahodoɔ bi mu a onipa no apo sɛ ɔbɛba anaasɛ wasɛe asɛnnie no. Obiara wɔ ho kwan sɛ ɔnya
n’asɛnnie ho kwerɛtohɔ wɔ abosome nsia ntam, berɛ a wabisa. Wᴐbɛtumi abᴐ obi soboɔ anaa
atoto n’ano wᴐ mmaratoᴐ bi ho berɛ a wᴐn nneyεeε bi a wayɛ no berɛ bi mu no tia mmara. Enti,
wɔrentumi mmɔ obi soboɔ anaa wɔnni n’asɛm wɔ nneyɛeɛ bi a na ɛntia mmara wɔ berɛ a wɔyɛɛ
adeyɛ anaa nneyɛɛ bi no ho. Wobɛtumi adi obi asɛm pɛnkoro pɛ wɔ asɛnnibea wɔ bɔne koro no
ara ho, sɛ́ wobuu no fɔ anaasɛ wobuu no bem. Nanso, sɛ wɔbu obi bem wɔ ɔman anidan anaa
ɔman anidan kɛseɛ ho a, ɛno rensi ɔman no kwan sɛ wɔde nsɛmmɔnedie ho soboɔ afoforɔ ho
soboɔ nso bɛbɔ daa onipa no. Obiara wɔ ho kwan sɛ ɔyɛ komm – ɛnsɛ sɛ ɔyɛ ɔno ara n'sɛm ho
danseni. Wɔrentumi mmu obiara fɔ wɔ bɔne bi ho, gye sɛ wɔakyerɛkyerɛ saa bɔne no ne ɛho
asotweɛ a wɔde bɛma wɔ mmara a wɔatwerɛ mu. Asɛnnie ahodoɔ no nyinaa bɛkɔ so wɔ
badwam, gye sɛ nteaseɛ a ɛmu yɛ den bi wɔ hɔ a enti wɔnyɛ no saa, a ɛbɛtumi ayɛ ɔmanfoɔ
abrabɔ pa, ɔmanfoɔ ahobammɔ anaa ɔmanfoɔ nhyehyɛeɛ. 

ASƐM NHWEHWƐMU : ASƐNNIE A ƐFATA HOKWAN 
Obiara wɔ hokwan sɛ wɔbu no sɛ ne ho nni asɛm, na wɔsusu no sɛ ɔfata sɛ wɔde

no bɛto afiase
Martin Kpebu ne Mmaranimfoɔ Panin, asɛm no mu no, wɔsusuu nnyinasosɛm a ɛnne sɛ
wobɛsusu sɛ ne ho nni asɛm no ho. Sɛdeɛ ɛteɛ wɔ Awayevu asɛm a yɛadi kan aka ho asɛm
no mu no, wogyee Nsɛmmɔnedie Ho Mmara no nkyekyemu 96(7) ho akyinnye, berɛ obi kaa
sɛ mmara no si obi a wɔsusu sɛ ne ho nni asɛm a obiara wɔ no kwan. Awieeɛ koraa no, ɛsɛ sɛ
atemmuafoɔ si nea ɔbɛnya akwannya ho gyinaeɛ, na ɔfa 96(7) (a yɛaka ho asɛm wɔ Awayevu
asɛm no mu, wɔ atifi hɔ) no amma atemmuafoɔ ansusu sɛnea wɔbɛbɔ onipa a ne ho da so ara
nni asɛm no hokwan ahodoɔ ho ban yie wɔ asɛnnibea. Nea ɛne wei hyia no, wɔbuu asɛm a
ɛfa Nsɛmmɔnedie Ho Mmara no nkyekyɛmu 96(7) sɛ ɛne ɔman mmara nhyia. 

Saa asɛm yi kyerɛ sɛnea ɛho hia sɛ wɔdi obiara asɛm wɔ ɔkwan a ɛfata so, na wɔnyɛ no te sɛ
nea ɔdi fɔ, a nea ɛka ho ne sɛ wɔde no bɛto afiase akɔsi sɛ wobɛhunu sɛ ɔdi fɔ ankasa.

20 – Ahobammɔ a ɛfiri agyapadeɛ a wɔbɛgye afiri obi nsam ho – Ɔman no ntumi nnye obiara
agyapadeɛ gye sɛ ɛgyina ɔman no ho bammɔ, ɔmanfoɔ ahobammɔ, ɔmanfoɔ abrabɔ pa, ɔmanfoɔ
apɔmuden anaa ɔmanfoɔ nyinaa bɛnya so mfasoɔ so. Ɔman no gye obi agyapadeɛ a, ɛsɛ sɛ
wɔtua mpata a ɛfata. Ɔman no gye asase a ɛyi obi firi ne fie a, ɛsɛ sɛ wɔma saa onipa no asase
foforɔ a ɛbɔ ne sikasɛm mu yiedie ne n’asetena akwan ho ban. 

ASƐM NHWEHWƐMU: AGYAPADEƐ A WƆDE KAME
Ɛsɛ sɛ wɔte 'ɔmanfoɔ anigyedeɛ’ ne ‘ɔmanfoɔ botaeɛ’ ase kɛse berɛ a wɔresusu

sɛdeɛ wɔde asase di dwuma ho no

(Mfonin yi firi Justice Okai-Allotey hɔ)

Afe 2012 mu no, Asɛnnibea Kunini no susuu nea ‘ɔmanfoɔ anigyedeɛ’ ne ‘ɔmanfoɔ botaeɛ’
kyerɛ wɔ Atwerɛ a ɛtɔ so 20 ho ‘berɛ a na ɛredi asɛm bi a wɔfrɛ no Owura Samuel Okudzeto
Ablakwa ne Ɔfoforɔ ne Mmaranimfo Panin no ne Ɔfoforɔ ho dwuma no. Asɛnnibea Kunini no
kaa sɛ ‘ɔmanfoɔ anigyedeɛ’ ne ‘ɔmanfoɔ botaeɛ’ bɛtumi akyerɛ nneɛma ahodoɔ, na ɛbɛtumi
akyerɛ sɛ wɔbɛtumi asesa atirimpɔ a na wɔdi kan kura wɔ asase no, nanso wei renyɛ ɔman
mmara mu ɔhaw, bere tenten a “ɔmanfoɔ nyinaa bɛnya mfasoɔ anaasɛ adwuma no so mfasoɔ
bɛkɔ ɔman no nyinaa so, tee anaasɛ ɔkwan a ɛnyɛ tee so.” 

Ahofadie a wɔde kasa ne nsɛm a wɔka, a nsɛm ho amaneɛbɔfo ahofadie ka ho. Saa hokwan yi
kyerɛ sɛ ɛsɛ sɛ obiara tumi kasa wɔ ahofadie mu, a nea ɛka ho ne sɛ ɔbɛtumi atintim nneɛma wɔ
intanɛt so anaa nsɛm ho amaneɛbɔ afoforɔ mu;
Adwene, ahonim ne gyidie mu ahofadie, a adesua mu ahofadie ka ho, a ɛkyerɛ sɛ Ɔman no ntumi
nni nea nnipa a wɔwɔ Ghana dwene so;
Ahofadie a wɔde di ɔsom biara akyi na wɔdi saa ɔsom no nneyɛe ne ɛho ahwehwɛdeɛ ahodoɔ
akyi;
Ahofadie a wɔde bɛhyiam, a nea ɛka ho ne hokwan a obi wɔ sɛ ɔde ne ho hyɛ apontoɔ, ɔsɔretia
ne ɔyɛkyerɛ mu;
Ahofadie a wɔde dɔm fekuo, a ɛkyerɛ sɛ nkurɔfoɔ bɛtumi akɔka ekuo biara a wɔpɛ ho, a
adwumayɛfo akuo ka ho, a wɔgye di sɛ ɛbɛbɔ wɔn yiedie ho ban;
Nsɛm a Wɔbɛnya, ɛwom sɛ ebia mmara a ɛnne ka-bi-ma-menka-bi man gyinapɛn hyia no na ɛto
yei ano hyeɛ deɛ;
Ahofadie a wɔde tu kwan, wɔ Ghana, ne hokwan a obi wɔ sɛ ɔfiri anaa ɔhyɛn Ghana mu. Hokwan
a obi wɔ sɛ ɔtu kwan no nkyerɛ sɛ wɔrentumi nkyere obi anaasɛ wɔmfa no nkɔto afiase wɔ
mmara kwan so. 
Ahofadie a obi wɔ sɛ ɔbɛdɔm amanyɔkuo bi anaasɛ ɔbɛhyehyɛ bi, na ɔde ne ho ahyɛ amanyɔkuo bi
dwumadie mu;

21 – Ahofadie atitire a ɛwɔ hɔ nyinaa – Obiara wɔ hokwan sɛ:

Ɛwom sɛ ɛsɛ sɛ nnipa a wɔwɔ Ghana nyinaa nya saa hokwan ahodoɔ yi deɛ, nanso Ɔman no bɛtumi
ahyɛ mmara a ɛto nnipa hokwan ahodoɔ no ano hyeɛ berɛ ɛho abɛhia sɛ wɔde bɔ ɔman no ho ban,
pere ɔmanfoɔ ahobammɔ, anaa wɔde pere ɔmanfoɔ apɔmuden, anaasɛ wɔde bɛbɔ hokwan ahodoɔ
ne ahofadie a nnipa afoforɔ a wɔwɔ ɔman no mu wɔ no ho ban. Wɔbɛtumi asi nnipa a wɔnyɛ
Ghanafoɔ kwan sɛ wɔmma wɔnwura ɔman no mu. Wɔbɛtumi nso ahyɛ mmara de asi Ghanafoɔ
kwan wɔ nkyerɛkyerɛ anaa gyidie biara a ɛbu Ghanaman animtiaa, anaa ɛkanyan nitan tia afoforɔ
ho. Ɔman no hyɛ mmara a ɛto hokwan ahodoɔ ano hyeɛ wɔ saa kwan yi so a, ɛsɛ sɛ hokwan ahodoɔ
ano hyeɛ no fata wɔ Ɔman Mmara no mu. 



 ASƐM NHWEHWƐMU: FAAHODIE AHODOƆ A WƆDE AKA NSƐM NE NSƐM
HO AMANEƐBƆ HO FAAHODIE

Ahofadie a wɔde ka wɔn adwene yɛ ka-bi-ma-menka-bi nhyehyɛeɛ no mu ade
titire nanso ɛbɛtumi anya anohyetoɔ

Asɛnnibea Kunini no ama ada adi pefee sɛ ahofadie a wɔde ka wɔn adwene ne nsɛm ho
amaneɛbɔ ahofadie ho hia na ama wɔabɔ ka-bi-ma-menka-bi ho ban wɔ Ghana. Ɛwom sɛ
Ɔman Mmara no ma kwan ma wɔto nsɛm a wɔka no ano hyeɛ deɛ, nanso ɛsiane nneɛma te
sɛ ɔmanfoɔ ahobammɔ ne ɔmanfoɔ apɔmuden nti, sɛ wɔde hyeɛ to ahofadie a wɔde ka wɔn
adwene ne nsɛm ho amanebɔfoɔ so a, ɛsɛ sɛ wɔhyɛ da na wɔde ahwɛyie yɛ saa. Asɛm a ɛfa
Ghana Amaneɛbɔfoɔ Kuo a Wɔde Wɔn Ho ne Mmaranimfoɔ Panyin ne Afoforɔ ho, a ɛkɔɔ so wɔ
afe 2017 mu no, wɔkasa tiaa Ɔman mmara bi a ɛhwehwɛ sɛ amaneɛbɔfoɔ ka deɛ wɔrebɛbɔ
ho amanneɛ kyerɛ Ɔman no, ansa na wɔanya kwan ayɛ saa no. Amaneɛbɔfoɔ no kaa sɛ
akwannya wɔkyerɛ sɛ gye sɛ wɔsrɛ no yɛ anohyetoɔ a ɛne ɔman mmara nhyia, ɛte sɛ nea
wɔhwɛ wɔn so, na ɛbɛtumi asɛe ahofadie a wɔde ka wɔn adwene no, na ɛde ka-bi-ma-
menka-bi bɛto asiane mu. Asɛnnibea Kunini no gye toom sɛ saa tumi krataa a wɔdii kan de
maeɛ yi ne ɔman mmara nhyia – ɛmaa Ɔman no nyaa nea wɔbɛtumi aka anaa wɔabɔ ho
amanneɛ no so tumi dodo. 

Saa asɛm yi kyerɛ sɛ wɔbɛhwɛ mmara biara a wɔahyɛ afa nsɛm a wɔka anaa nsɛm ho
amaneɛbɔfoɔ ahofadie ho no yie, ɛsiane nkɛntɛnsoɔ a ɛbɛtumi anya wɔ Ghana ka-bi-ma-
menka-bi so no nti. 

22 – Awarefoɔ agyapadeɛ hokwan – Sɛ ɔwarefoɔ bi wu a, anyɛ yie koraa no, wɔn hokani a ɔda
so te aseɛ no bɛnya ɔwarefoɔ a wawuo no agyapadeɛ no fa a ɛfata, sɛ mpo ɔwarefoɔ a wawuo
no yɛɛ krataa a ɛnkyerɛ saa a. Ɛsɛ sɛ Mmarahyɛ Badwa no hyɛ mmara bi de hwɛ awarefoɔ
agyapadeɛ hokwan ahodoɔ so. Wɔbɛkyɛ agyapadeɛ a awarefoɔ bɛnya wɔ wɔn awareɛ mu
nyinaa, na sɛ wɔgyae awareɛ a, wɔbɛkyɛ saa agyapadeɛ yi wɔ ɔkwan a ɛfata so.

ASƐM NHWEHWƐMU: AGYAPADEƐ HOKWAN A AWAREFOƆ WƆ
Ayerenom wɔ hokwan sɛ wɔnya awareɛ mu agyapadeɛ mu kyɛfa a ɛyɛ pɛ,

denam hokwan a wɔwɔ so
Ɔman Mmara no mu da hɔ pefee sɛ ɛsɛ sɛ wɔkyɛ awareɛ mu agyapadeɛ wɔ ɔkwan a ɛfata so
berɛ a awareɛ bi agu no. Asɛm bi a wɔde too dwa wɔ afe 1998 mu a wɔfrɛ no Mensah ne
Mensah hwehwɛɛ nea ‘pɛpɛɛpɛ’ kyerɛ wɔ Ghana a wɔde ɔman mmara di dwuma no mu. Berɛ
bi a atwam no, na ɛho hia sɛ ɔwarefoɔ a ɔwɔ awareɛ a ɛregu mu (te sɛ berɛ a awaregyae asi)
kyerɛ sɛ waboa kɛse wɔ agyapadeɛ a wɔbɛnya no mu. Na wei taa boa mmarima, ɛfiri sɛ na
wɔtaa te saa ntoboa yi so ma ɛyɛ sika a wɔde ma tee – mmaa a wɔayi wɔn afiri mu anaasɛ
wɔbrɛ wɔn ase wɔ adwumasɛm mu no taa de mmaa no to gyinabea a ɛyɛ mmerɛ mu. Yei
kyerɛ sɛ, mpɛn pii no na wɔnsusu adwuma a mmaa yɛ wɔ fie te sɛ efie nnwuma a wɔhwɛ yɛ
ne mmɔfra nteteɛ sɛ ɔyere no ntoboa a ɔde ma wɔ agyapadeɛ a awarefoɔ no nyaeɛ wɔ
awareɛ no mu no fã. Mensah ne Mensah mu no, wɔde ɔkwan foforɔ bi baeɛ, a na ɛpɛ sɛ
wɔkyekyɛ agyapadeɛ no pɛpɛɛpɛ, a ntoboa biara mfa ho. Asɛm no kaa sɛ Ɔman Mmara no
hwehwɛ sɛ wei yɛ saa. Ɔkwan foforɔ no hwɛ nea ɛbɛyɛ nkyekyɛmu a ɛyɛ ‘pɛpɛɛpɛ’ wɔ asɛm
biara mu, na ɛgye tom sɛ ɛnyɛ ntoboa a wɔde ma wɔ adetɔ no mu nyinaa na ɛyɛ sikasɛm.
Mpɛn pii no, na sɛ adanseɛ a ɛyɛ den nni hɔ a, agyapadeɛ a wɔbɛkyekyɛ no bɛma wɔakyekyɛ
agyapade no mu pɛpɛɛpɛ, nanso ɛnyɛ berɛ nyinaa na wei te saa – ɛtɔ mmere bi a ebia ‘ɛfata’
sɛ wɔpɛ ɔwarefoɔ baako asɛm sene ɔfoforɔ no.

23 – Adwumayɛ mu atɛntenenee – Ɛsɛ sɛ ɔman no adwumayɛfoɔ mpanimfoɔ di wɔn dwuma yie
na nteaseɛ wom, na ɛsɛ sɛ wɔyɛ wɔn adeɛ sɛnea mmara no kyerɛ. Sɛ obi ani nnye adeyɛ bi anaa
gyinaeɛsie bi a ɔman no mu panin bi asi ho a ɔbɛtumi akɔ asɛnnibea bi akɔhwehwɛ mmoa.

24 – Sikasɛm mu hokwan – Obiara wɔ hokwan sɛ ɔyɛ adwuma wɔ tebea a ahotɔ ne apɔmuden
wom mu, na ɛsɛ sɛ obiara nya akatua a ɛfata wɔ adwuma a ɔyɛeɛ no ho. Ɛsɛ sɛ odwumayɛni
biara yɛ adwuma berɛ a ɛfata, na ɔnya akwamma a wɔtua ho ka ne ɔmanfoɔ nnapɔnna.
Adwumayɛfoɔ akuo yɛ mmara kwan so deɛ, na odwumayɛni biara bɛtumi akɔka adwumayɛfoɔ
kuo bi ho, anaasɛ wahyehyɛ bi.

25 – Nwomasua hokwan – Ɛsɛ sɛ obiara nya hokwan nya nwomasua ho akwannya ahodoɔ mu
kyɛfa. Sɛdeɛ ɛbɛyɛ a wei bɛyɛ yie no, mfitiaseɛ nwomasua yɛ nhyɛ, na ɛnsɛ sɛ wɔtua sika biara,
berɛ a ɛsɛ sɛ wɔma ntoasoɔ sukuu kɔ baabiara sɛdeɛ ɛbɛyɛ yie biara na ɛsɛ sɛ berɛ rekɔ so no,
wɔma ɔmanfoɔ tumi kɔ no kwa a wɔntua hwee. Ɛsɛ sɛ wɔma obiara tumi nya nwomasua a ɛkɔ
akyire, na berɛ rekɔ so no, ɛsɛ sɛ wɔnya kwa a wɔntua hwee. Wɔma ankorɛankorɛ sukuu ahodoɔ
ho kwan, berɛ a wɔduru mmara mu ahwehwɛdeɛ ahodoɔ no ho. 

ASƐMU NHWEHWƐMU: NWOMASUA
Ɔman Mmara no hyɛ obiara bɔ sɛ ɔbɛnya mfitiaseɛ nwomasua a wɔntua hwee,

nanso yei gyina akadeɛ a ɛwɔ hɔ no so

Ɔman Mmara no hwehwɛ sɛ Ɔman no yɛ mfitiaseɛ nwomasua bɛyɛ kwa a wɔntua
hwee na obiara nso bɛtumi akɔ bi. Ɔman no yɛɛ nhyehyɛeɛ bi sɛ wɔde mfitiaseɛ
nwomasua bɛma kwa, na wɔayɛ wɔn adwene sɛ ɛbɛduru afe 2005 no, na wɔde aba.
Afe 2015 mu no, wɔ asɛm a ɛfa Progressive People’s Party (PPP) ne Mmaranimfoɔ
Panin asɛm ho no mu no, Asɛnnibea Kunini no susuu nea hokwan a obi wɔ sɛ ɔsua
nwoma no kyerɛ ho. PPP no kaa sɛ mmɔfra a wɔadi mfeɛ a wɔbɛtumi akɔ sukuu bɛyɛ
500 000 nni sukuu mu, na yei kyerɛ sɛ Ɔman no abu Ɔman Mmara no atwerɛ 25 no
so ma enti ɛreyɛ adeɛ a ɛnne ɔman mmara nhyia. Asɛnnibea Kunini no bɔɔ saa asɛm
yi to guiɛ, na ɛkaa sɛ hokwan a obi wɔ sɛ ɔsua nwoma no yɛ hokwan a ɛsɛ sɛ Ɔman
no duru ho berɛ a berɛ rekɔ so no, na ɛhwɛ hunu sɛ ɛretu mpɔn berɛ nyinaa.
Nokwasɛm a ɛne sɛ hokwan no nnya mmaa mu koraa– sɛ ɛnyɛ obiara na ɔtumi nya
nwomasua mu kyɛfa nyinaa – nyɛ deɛ ɛnne ɔman mmara nhyia, ɛsiane nokwasɛm a
ɛne sɛ Ɔman no nni nneɛma a ɔde bɛdi hokwan ahodoɔ a obiara wɔ ho dwuma,
anim anim yi ara no nti.

(Mfonin yi firi Mal Warwick hɔ)

26 – Amammerɛ mu nneyɛɛ – Obiara bɛtumi anya anigyeɛ, de ne ho ahyɛ mu, akyɛ na wahyɛ
amammerɛ, kasa, atetesɛm anaa ɔsom biara a ɔpɛ ho nkuran, berɛ tenten a saa nneyɛɛ yi ntia
Ɔman Mmara no. Wɔremma amanneɛ kwan so adeyɛ biara a ɛpira obi honam fam anaa n’adwene
mu yiedie ho kwan.

27 – Mmaa hokwan – Mmaa bɛnya ɔhwɛ sononko ntɛm ara ansa na wɔawo ne berɛ a wɔawo akyi,
na wei bɛka akwamma a wɔtua ho ka ma ɛnanom a wɔawo foforɔ a wɔyɛ adwuma nyinaa no ho.
Ɛsiane sɛ wɔgye tom sɛ abateteɛ ho asɛyɛdeɛ ahodoɔ no da mmaa so firi tete, na sɛnea ɛbɛyɛ a
wɔbɛboa mmaa ama wɔahunu wɔn so mfasoɔ nti, wɔbɛhwɛ mmɔfra a wɔnyiniiɛ sɛ wobɛtumi akɔ
sukuu nyinaa kwa. Mmaa wɔ hokwan korɔ a mmarima wɔ sɛ wɔnya nteteɛ na wɔsusu wɔn ho sɛ
wɔbɛma wɔn dibea no ara bi.

28 – Mmɔfra hokwan – Abɔfra biara (a ɛyɛ obiara a ɔnnii mfeɛ 18) wɔ hokwan sɛ ɔnya ɔhwɛ ne
mmoa firi n’awofoɔ hɔ a ɛbɛboa ama abɔfra no anya nkɔsoɔ (gye sɛ awofoɔ no agyae wɔn
hokwan sɛ awofoɔ no ato hɔ). Mmɔfra nyinaa, sɛ wɔn awofoɔ aware anaasɛ wɔnwareeɛ no, wɔ
hokwan sɛ wɔn awofoɔ boa wɔn. Ɛsɛ sɛ awofoɔ yɛ adeɛ ma wɔn mma yiedie wɔ nsɛm a ɛka
abɔfra no nyinaa mu, na ɛsɛ sɛ wɔbɔ mmɔfra ho ban firi honam ne abrabɔ mu ɔhaw ahodoɔ ho.
Ɛsɛ sɛ wɔbɔ mmusua ho ban na wɔwowa wɔn, ma mmɔfra anigyedeɛ. Ɛsɛ sɛ wɔbɔ mmɔfra ho
ban fiiri adwuma a ɛbɛtumi apira wɔn ho, na ɛnsɛ sɛ wɔyɛ mmɔfra ayayadeɛ anaasɛ wɔyɛ wɔn
atirimuɔdensɛm, biribi a wɔmfa nyɛ onipa anaa animtiabuo. Wɔrentumi nnye mmɔfra ayaresa,
nwomasua anaa asetena anaa sikasɛm mu mfasoɔ foforɔ biara a wɔhwehwɛ no mfiri wɔn nsam
ɛsiane nyamesom anaa gyidie foforɔ nti.



29 – Hokwan a nnipa a wɔadi dɛm wɔ – Nnipa a wɔadi dɛm wɔ hokwan sɛ wɔne wɔn awofoɔ anaa
wɔn a wɔtetee wɔn tena, na wɔde wɔn ho hyɛ asetena, adeyɛ ho nimdeɛ ne anigyedeɛ dwumadie
ahodoɔ mu wɔ ɔmanfoɔ mu. Wɔrennyɛ nyiyimu ntia nnipa a wɔadi dɛm wɔ wɔn atenaeɛ ho, berɛ
tenten a wɔn tebea anaa ayaresa a wɔhia ma kwan no. Sɛ ɛho hia sɛ obi a wadi dɛm tena beaeɛ
pɔtee bi a, ɛsɛ sɛ asetena mu tebea ne nneɛma a atwa ne ho ahyia no ne tebea ahodoɔ a wɔhwɛ
kwan sɛ obi a ɔne saa onipa no bɔ tipɛn nya no hyia, sɛnea ɛbɛyɛ yie biara. Ɛnsɛ sɛ wɔyɛ nyiyimu
tia obiara a wɔadi dɛm anaa wɔyɛ no ayayadeɛ. Ɛsɛ sɛ mmeaeɛ a ɔmanfoɔ bɛtumi akɔ hɔ nyinaa
hwɛ hunu sɛ nnipa a wɔadi dɛm nya kwan kɔ hɔ bi. Wɔde nkannyan bɛma de aboa nnipa a wɔadi
dɛm wɔ adwumayɛ mu, na wɔahyɛ adwadifoɔ nkuran sɛ wɔmfa nnipa a wɔadi dɛm wɔ wɔn
nnwuma mu.

30 – Hokwan a ayarefoɔ wɔ – Sɛ obi yare dodo sɛ ɔbɛtumi apene ayaresa so, anaasɛ ɔbɛnya
nwomasua anaa asetena mu anaa sikasɛm mu mfasoɔ foforɔ, anaasɛ ɔrentumi mpene so ɛnam
biribi foforɔ bi nti a, wɔremma saa onipa no ayaresa no anaasɛ ɛso mfasoɔ mfiri obi foforɔ gyidie,
nyamesom anaa su foforɔ bi mu. 

31 – Tumi wɔde di nneɛma a ɛgye ntɛmpɛ ho dwuma – Ɔmanpanin no, nam Ɔman Badwa no
afotuo so bɛtumi de tebea a ɛhwehwɛ sɛ ɔmanfoɔ no yɛ biribi ntɛm so ato dwa wɔ Ghana. Tebea a
ɛhwehwɛ sɛ ɔmanfoɔ no yɛ biribi ntɛm so bɛtumi asi berɛ a abɔdeɛ mu asiane bi asi anaasɛ tebea
bi wɔ hɔ a ɛbɛtumi de asiane aba asetena mu nneɛma a ɛho hia so, anaasɛ baabi a ebia ɛho bɛhia sɛ
wɔyɛ nneɛma bi de bɔ ɔmanfoɔ ahobammɔ ho ban, ɔman no ho bammɔ, anaa ɔmanfoɔ nhyehyɛeɛ
a wɔbɛkɔ so akura mu. Ɔmanpanyin no de tebea a ɛhwehwɛ sɛ ɔmanfoɔ no yɛ biribi ntɛm so to
dwa a, ɛsɛ sɛ wɔkyerɛkyerɛ nea enti a wɔhwehwɛ sɛ wɔpae mu ka saa no mu kyerɛ Mmarahyɛ
Badwa no. Ɛsɛ sɛ Mmarahyɛ Badwa no si gyinaeɛ wɔ nnɔnhwere 72 ntam sɛ wɔbɛfoa so anaasɛ
wɔbɛbɔ tebea a ɛhwehwɛ sɛ ɔmanfoɔ no yɛ biribi ntɛm so ho mpaemuka no agu. Mmarahyɛ
Badwa no gyinaeɛsie no kyekyere Ɔmanpanin no. Paemuka a ɛfa tebea a ɛhwehwɛ sɛ ɔmanfoɔ no
yɛ biribi ntɛm so ho a Mmarahyɛ Badwa no apene so no bɛkɔ so abosome 3 wɔ berɛ a wɔapene so
no akyi, gye sɛ wɔatrɛ mu. Mmarahyɛ Badwa no bɛtumi atrɛ mu a ɛmmoro bosome 1 wɔ berɛ koro
mu, nanso Mmarahyɛ Badwa no bɛtumi asane apene so atrɛ mu bosome baako yi mpɛn pii.
Mmarahyɛ Badwa no nso bɛtumi asi gyinaeɛ sɛ wɔbɛtwa tebea a ɛhwehwɛ sɛ ɔmanfoɔ no yɛ biribi
ntɛm so ho paemuka no mu, berɛ biara. Ɛsɛ sɛ nneɛma biara a wɔbɛyɛ wɔ tebea a ɛhwehwɛ sɛ
ɔmanfoɔ no yɛ biribi ntɛm so mu no yɛ nea nteaseɛ wɔ mu wɔ atirimpɔ ahodoɔ a ɛne sɛ wɔbɛdi
tebea a ɛwɔ hɔ no ho dwuma.

ASƐM NHWEHWƐMU: HOKWAN AHODOƆ A ƐWƆ ƆFA 5 AKYI
Ɛwom sɛ Ɔfa 5 no kyerɛ hokwan titire ne ahofadie a Ghanafoɔ nyinaa wɔ deɛ,

nanso asɛnnibea ahodoɔ no nso bɛtumi abɔ hokwan afoforɔ ho ban
Hokwan a obi wɔ sɛ ɔto aba wɔ Ɔman Mmara no Atwerɛ a ɛtɔ so 42, wɔ Ɔfa 7 mu.
Asɛnnibea Kunini no, wɔ afe 2010 asɛm bi a wɔfrɛ no Ahumah-Ocansey ne Abatoɔ Badwa no
mu; Asoɛe a Ɛhwɛ Hokwan a Nnipa Wɔ ne Ɔmanfoɔ Ahofadie So (CHURCIL) ne Mmaranimfoɔ
Panin ne Abatoɔ Badwa gye toom sɛ hokwan a obi wɔ sɛ ɔtow aba no ho hia na ɛsom bo
kɛseɛ wɔ Ghana ka-bi-ma-menka-bi nhyehyɛeɛ no mu, ma enti ɛfata sɛ onipa hokwan titire.
Ɔtɛmmuafoɔ Panin no sii Ɔman Mmara no atwerɛ a ɛtɔ so 33(5) a ɛma kwan ma wɔbɔ
hokwan ahodoɔ a wɔanka ho asɛm wɔ Ɔfa 5 a “wobu no sɛ ɛyɛ ka-bi-ma-menka-bi awosuo
na wɔayɛ sɛ ɛbɛbɔ onipa ahofadie ne nidie ho ban” no so dua."

Yei kyerε sε, nnipa a wɔwכ Ghana no bεtumi de wɔn ho ato asɛnnibea ahodoɔ so sε ɛbεbɔ
hokwan pii mpo ho ban asene deɛ wɔabɔ ho ban wɔ Ɔfa 5 mu no, na, ebia, ɛbɛbɔ hokwan
dodoɔ pii mpo ho ban asene deɛ wɔabobɔ din pɔtee wɔ Ɔman Mmara no fa biara mu no, sɛ
saa hokwan ahodoɔ yi bɛfa ka-bi-ma-menka-bi ho na ama Ghanafoɔ anya nidie. Sɛ nhwɛsoɔ
no, Asɛnnibea Kunini no sii gyinaeɛ wɔ Adjei-Ampofo ne Ɔtɛmmuafoɔ Panin, asɛm bi a ɛbaa
afe 2003 ne Ghana Loto Adwumayɛfoɔ Fekuo ne afoforɔ. Ɔman Loto Dwumadibea, asɛm bi a
ɛbaa afe 2008 mu no, sɛ hokwan a wɔaka ho asɛm wɔ atwerɛ a ɛtɔ so 33(5) a ɛwɔ Ɔman
mmara no mu sɛ ɛbɛtumi ayɛ saa hokwan ahodoɔ a ɛwɔ amanaman ntam ne ɔmantam nnipa
hokwan ho apam a Ghana agye atom anaa mpo afiri nnipa hokwan ho mmara ne nneyɛɛ a
ɛkɔ so wɔ aman foforɔ so no ho. 

32 – Nnipa a wɔde wɔn ato afiase wɔ tebea ɛgye ntɛmpɛ mmara ase – Sɛ wɔkyere obi anaa wɔde
no to afiase wɔ tebea a ɛhwehwɛ sɛ ɔmanfoɔ no yɛ biribi ntɛm so berɛ mu a, ɔwɔ hokwan sɛ wɔka
kyerɛ no, wɔ krataa so, wɔ kasa a wɔte aseɛ mu, nea enti a wɔde no ato afiase, sɛ wɔbɛbɔ wɔn
abusuafoɔ amaneɛ anaasɛ wɔde wɔn bɛto afiase wɔ nnɔnhwerew 24 akyi berɛ a wɔde wɔn ato
afiase, na ama wɔn abusuafoɔ no atumi akɔsra wɔn. Ɛsɛ sɛ wɔtintim amanneɛbɔ a ɛkyerɛ sɛ wɔde
wɔn ato afiase ne nea enti a wɔyɛɛ saa no wɔ aban krataa ne nsɛm ho amaneɛbɔ mu. Ɛho hia sɛ
asɛnnibea bi hwɛ asɛm a ɛmaa wɔde onipa no too afiase no so, na ɛsɛ sɛ asɛnnibea bi hwɛ asɛm no
mu wɔ nnafua 10 ntam, ne asram 3 biara, berɛ a afiase nna no da so ara rekɔ so. Nhwehwɛmu
ahodoɔ yi mu no, sɛ onipa a wɔde no ato afiase no pɛ a, ɔbɛtumi ama mmaranimfoɔ bi aba hɔ a
ɔbɛgyina wɔn anan mu adi asɛm no. Sɛ asɛnnibea bi si gyinaeɛ sɛ wɔde onipa no ato afiase wɔ
ɔkwan a ɛntene so a, ɛbɛtumi ahyɛ sɛ wɔnnyae no, na ahyɛ sɛ Ɔman no ntua sika bi mpata no.

33 - Hokwan ahodoɔ a asɛnnibea bɔ ho ban – Sɛ nkurɔfoɔ susu sɛ wɔabu wɔn Ɔfa 5 hokwan
ahodoɔ no mu biara so a, nneɛ wɔbɛtumi akɔ Asɛnnibea a Ɛwɔ Soro no nkyɛn akɔhwehwɛ mmoa.
Sɛ tebea no hwehwɛ a, Asɛnnibea a Ɛwɔ Soro no bɛtumi aboa onipa a ɔsusu sɛ wɔabu ne hokwan
ahodoɔ so no. Sɛ obi a ɔrekyerɛ sɛ ɔwɔ hokwan ahodoɔ no ani nnye Asɛnnibea a Ɛwɔ Soro no
gyinaeɛsie no ho a, ɔbɛtumi akɔ Asɛnnibea a Ɛhwɛ Asɛm a Wɔde Kɔdan Asɛnnibea so no nkyɛn, na
wanya hokwan foforɔ sɛ ɔde asɛm no bɛkɔ akɔdan Asɛnnibea Kunini no. Nanso, ɛsɛ sɛ yɛma ɛtena
yɛn adwenem sɛ hokwan ahodoɔ a wɔahyɛ ho bɔ wɔ Ɔman Mmara no mu no nwie pɛyɛ ma enti
ɛnyi hokwan afoforɔ a wɔanka ho asɛm pɔtee wɔ Ɔman Mmara no mu nanso wobu no sɛ ɛho hia
wɔ ka-bi-ma-menka-bi mu de hwehwɛ onipa biara ahofadie ne nidie no mfiri mu. 

Sikasɛm mu botaeɛ ahodoɔ (Atwerɛ a ɛtɔ so 36):
Ɛsɛ sɛ Ɔman no keka ne ho de boa “ma obiara nya yiedie, ahofadie ne anigyeɛ a ɛsene
biara wɔ Ghana, na ɛma asetenadeɛ a ɛfata ne adwuma a ɛfata na ɛde ɔmanfoɔ mmoa ma
ahiafoɔ”;
Sɛdeɛ ɛbɛyɛ a obiara bɛnya asetena mu ahiadeɛ atitire;
Ɛsɛ sɛ Ɔman no hwɛ hunu sɛ obiara bɛnya sikasɛm mu hokwan ahodoɔ pɛpɛɛpɛ. Ɛsɛ sɛ
wɔyɛ nhyehyɛeɛ titire binom na ama mmaa de wɔn ho ahyɛ Ghana sikasɛm mu nkɔsoɔ mu
koraa. 

Asetena mu botaeɛ ahodoɔ (Atwerɛ a ɛtɔ so 37):
Ɛsɛ sɛ Ɔman no yɛ nhyehyɛeɛ a ɛyɛ adwuma de boa ɔman ba biara ma ɔnya hokwan ne
akwannya ahodoɔ pɛpɛɛpɛ;
Ɛsɛ sɛ Ɔman no hyɛ mmara ahodoɔ a ɛbɔ nnipa hokwan atitire ne n'ahofadie ho ban na
ɛhyɛ ho nkuran.

Nwomasua botaeɛ ahodoɔ (Atwerɛ a ɛtɔ so 38):
Ɛsɛ sɛ Ɔman no de nwomasua ho nhyehyɛeɛ ma wɔ gyinabea ahodoɔ nyinaa mu na, berɛ
tenten a yei bɛyɛ yie no, ɛsɛ sɛ wɔma ɔman mma nyinaa nya saa nhyehyɛeɛ yi bi;
Ɛsɛ sɛ wɔyɛ nhyehyɛeɛ ma mfitiaseɛ nwomasua a wɔntua hwee, ɛyɛ nhyɛ mma amansan.

Nneɛma a ɛho hia binom wɔ Ɔfa 6 Akwankyerɛ Nnyinasosɛm ahodoɔ no mu. Ebia weinom mu deɛ
ɛho hia sene biara ne hokwan ahodoɔ a ɛtoatoa so a wɔfrɛ no Asetena ne Sikasɛm Hokwan
ahodoɔ no. Yeinom yɛ hokwan ahodoɔ a ɛboa ma obiara a ɔwɔ Ghana nya nea ɛbɛma wanya
astena a nidie wom, a nea ɛka ho ne:

Ɔfa 6: Ɔman Nhyehyɛeɛ  Ho
Nnyinasosɛm a Ɛfa Akwankyerɛ  Ho
Amanyɔ Mmara no kura nnyinasosɛm ahodoɔ a wɔaayɛ sɛ “ɛbɛkyerɛ ɔman mma nyinaa
kwan, Mmarahyɛ Badwa, Ɔmampanin, Atɛmmuafoɔ, Ɔman Badwa, Aban mu mpanimfoɔ,
amanyɔkuo ahodoɔ ne akuo ne nnipa afoforɔ” deɛ nti a wɔkyerɛ Ɔman Mmara no ase
anaasɛ wɔreyɛ nhyehyɛeɛ no.”

(Mfonin yi firi Hiroo Yamagata hɔ)

Sɔ Amansan Mmara ne mmara no mu yie na bɔ ho ban;
Hyɛ ɔman baakoyɛ ho nkuran na wone afoforɔ ntena ase wɔ bakoyɛ mu;
Bu hokwan ne ahofadie a afoforɔ wɔ, na ɛnsɛ sɛ woyɛ biribiara a ɛbɛpira obi foforɔ;
Bɔ ɔmanfoɔ agyapade ho ban na kora so; ne
Pa ɔman sika ne agyapadeɛ a wɔde di dwuma ɔkwammɔne so ho ntoma na ko tia.

Atwerɛ a ɛtɔ so 41 mu no, Ɔman Mmara no bobɔ ‘Ɔmanfoɔ Asɛdeɛ’ so, na ɛda no adi sɛ hokwan ne
ahofadie a ɛwɔ Ɔman Mmara no mu no ne nnwuma ne asɛdeɛ ahodoɔ bi wɔ abusuabɔ. Saa
nnwuma ne asɛdeɛ ahodoɔ yi bi ne nnwuma a ɛfa:

Dwuma a Ɔfa 6 di: Ɔman Nhyehyɛeɛ Ho Akwankyerɛ Nnyinasosɛm a ɛwɔ nnɛyi Ghana mu
Akwankyerɛ Nnyinasosɛm no atirimpɔ ne sɛ ɛbɛma Ghana abɛyɛ ɔman a wɔn a wɔtwerɛ Ɔman
Mmara no dwene ho. Wei yɛ ɔman a wɔhyɛ nnipa a wɔwɔ Ghana nyinaa asetena mu sikasɛm mu
hokwan ahodoɔ ho nkuran, wɔbu no, wɔbɔ ho ban na wɔma ɛba mu. Nanso, hokwan ahodoɔ yi a
wobɛhunu no bɛgye berɛ, na Ɔman Mmara no ankasa gye wei tom: Ɔfa 6 hwehwɛ sɛ Ɔmampanin
no de amaneɛbɔ ma Mmarahyɛ Badwa no afe biara wɔ sɛdeɛ Ɔman no renya nkɔsoɔ na ama
hokwan ahodoɔ no abam ho, na ɔde n’adwene si “nneɛma nketenkete a wɔbɛtumi ayɛ ama nnipa
hokwan ahodoɔ adi mu, sikasɛm a ɛyɛ papa, hokwan a obi wɔ sɛ ɔyɛ adwuma, hokwan a ɔwɔ sɛ
ɔhwehwɛ apɔmuden pa ne hokwan a ɔwɔ sɛ ɔsua nwoma.” Yei kyerɛ sɛ ɛbɛgye berɛ ansa na obiara
atumi anya saa hokwan ahodoɔ yi, nanso ɛhwehwɛ sɛ ɛsɛ sɛ ɔman no tu anammɔn de hwɛ sɛ
wɔrenya nkɔsoɔ. 

ASƐM NHWEHWƐMU: DWUMA A ƆFA 6 AKWANKYERƐ NSƐM A WƆDE MA
NO DI

Mpɛn pii no, wɔtumi de Ɔfa 6 Akwankyerɛ Nnyinasosɛm ahodoɔ no di dwuma
wɔ asɛnnibea

Asɛnnibea Kunini no, wɔ asɛm bi a wɔfrɛ no Ghana Loto Adwumayɛfoɔ ne Ɔman Loto
Dwumadibea mu no, kae sɛ, sɛ Ɔman no de mmara bi a ɛne Akwankyerɛ Nnyinasosɛm no mu
biara nhyia ba a, Asɛnnibea Kunini no bɛnya hokwan “sɛ wɔpo nhyehyɛeɛ a ɛwɔ mmara a ɛne
botaeɛ ahodoɔa ɛfa ho no nhyia no nyinaa.” Asɛnnibea Kunini no kaa sɛ wosusu sɛ wɔbɛtumi
de Akwankyerɛ Nnyinasosɛm ahodoɔ no adi dwuma wɔ asɛnnibea, nanso ɛbɛtumi asesa berɛ
a Asɛnnibea ahodoɔ no ntumi mfa nnyinasosɛm ahodoɔ no nni dwuma no.

42 – Hokwan a obi wɔ sɛ ɔto aba – Ghana ɔman ba biara a ɔyɛ ɔpanin (kyerɛ sɛ obi a wadi boro
mfeɛ 18) wɔ hokwan sɛ ɔto aba wɔ badwam abatoɔ mu ne berɛ biara a wɔbɛto aba. 

Ↄfa 7: Ɔmanfoᴐ  no ananmusie

ASƐM NHWEHWƐMU: HOKWAN AHODOƆ A ƐWƆ ƆFA 5 AKYI
Ɛwom sɛ Ɔfa 5 no kyerɛ hokwan titire ne ahofadie a Ghanafoɔ nyinaa wɔ deɛ,

nanso asɛnnibea ahodoɔ no nso bɛtumi abɔ hokwan afoforɔ ho ban

Ahumah-Ocansey asɛm a yɛaka ho asɛm wɔ atifi hɔ no boaa nnipa a wɔwɔ Ghana maa wɔtee
sɛnea hokwan a obi wɔ sɛ ɔto aba no ho hia no ase. Mmara bi a ɛwɔ Ghana baraa nneduafo
sɛ wɔntumi nto aba. Asɛnnibea Kunini no daa no adi pefee sɛ “tumidie gyina ɔmanfoɔ so na
bio nso sɛ atwerɛ a ɛtɔ so 42 a agye ntini, hokwan a obi wɔ sɛ ɔto aba, no de ɔman mmara
mu ka-bi-ma-menka-bi nhyehyɛeɛ titire a ɛbɛma wɔatumi de Ghanafoɔ apɛdeɛ adi dwuma
no ma.” “Ɔman Mmara no mu ahwehwɛdeɛ ahodoɔ a ɛtene, asase no so Mmara a Ɛkorɔn” no
kyerɛ sɛ na ɛsɛ sɛ wɔyɛ nsakraeɛ wɔ mmara no mu sɛnea ɛbɛyɛ a nneduafo no bɛtumi ato
aba.

 Wɔayɛ hokwan ahodoɔ a ɛwɔ Ɔman Mmara no mu no sɛnea ɛbɛyɛ a wɔbɛbɔ obiara a
ɔwɔ ɔman no mu ho ban afiri ayaayadeɛ ne ateetee ho. Obiara a ne hokwan ahodoɔ atɔ
asiane mu no bɛtumi ayɛ biribi de ahyɛ ne hokwan ahodoɔ mu den – anaasɛ ɔbɛtumi
mpo atu anamɔn de abɔ afoforɔ hokwan ahodoɔ ho ban.
 
Akwan ahodoɔ bi wɔ hɔ a nkurɔfoɔ fa so hwɛ hunu sɛ wɔabɔ wɔn hokwan ahodoɔ ho
ban, nanso ɔkwan a wɔtaa fa so ne sɛ wɔbɛkɔ asɛnnibea ahodoɔ. Asɛnnibea ahodoɔ
bɛtumi ahyɛ Ɔman no anaa obiara sɛ ɔnyɛ nneɛma bi mfa mmɔ hokwan ahodoɔ ho ban,
wɔbɛtumi ahyɛ sɛ wɔmfa akatua mma, anaasɛ wɔbɛtumi apɛ ano aduro foforɔ biara a
ɛboa nnipa a wɔn hokwan ne wɔn ahofadie ahodoɔ atɔ asiane mu anaasɛ wɔabu so no.
Asɛnnibea ahodoɔ no nya wɔn tumi firi Ghanafoɔ hɔ, na sɛnea wɔde ahyɛ wɔn nsa sɛ
wɔnhwɛ sɛ wɔdi hokwan ne nnyinasosɛm ahodoɔ a ɛwɔ Ɔman Mmara no mu so”:

                    “Ɔman Mmara no Atwerɛ a ɛtɔ so 125:
                    (1)Atɛntenenee fiiri ɔmanfoɔ mu na Atɛmmuo Badwa a ɛde ne ho na ɛhyɛ 
                     Ɔman Mmara yi nko ara ase no na ɛbɛdi ho dwuma wɔ Ɔman no din mu.”

Nkurɔfoɔ nso bɛtumi anya mmoa
wɔ wɔn hokwan ahodoɔ a
wɔbɛhwehwɛ mu denam
ahyehyɛdeɛ afoforɔ so, a ɛbɛtumi
ayɛ ahyehyɛdeɛ ahodoɔ a ɛne
Ɔman no wɔ abusuabɔ ne ebinom
a wɔde wɔn ho. Nnwumakuo a
ɛho hia sene biara a wɔayɛ sɛ
wɔbɛboa nkurɔfoɔ ama wɔn nsa
aka wɔn hokwan ahodoɔ no mu
baako, yɛ nea Ɔman Mmara no
ankasa na ɛde baeɛ: Badwa a
Ɛhwɛ Hokwan a Nnipa Wɔ ne
Adwumayɛ mu Atɛntenenee So
(CHRAJ).

Wo hokwan ahodoɔ  a wobɛhwehwɛ

Wɔyɛɛ CHRAJ sɛ wɔmfa nhwehwɛ anwiinwii a ɛfa nnipa hokwan ahodoɔ a wɔbu so no
ho, sɛ́ ɛyɛ ɔmampanin, asraafoɔ, polisifoɔ anaa afiase adwumayɛbea no muni, anaa
ankorɛankorɛ anaa ahyehyɛdeɛ ahodoɔ na ɔyɛeɛ. Wɔama CHRAJ tumi nso sɛ
wɔnhwehwɛ kɛtɛasehyɛ mu, na wɔhwehwɛ sɛ sɛdeɛ Ɔman Mmara no kyerɛ no,
wɔbɛkyerɛkyerɛ ɔmanfoɔ wɔ hokwan ahodoɔ a wɔwɔ ho. 



Ɛho hia sɛ yɛhyɛ no nso sɛ Ɔman Mmara no bɔ CHRAJ ahofadie ho ban. Ssɛ sɛ CHRAJ
ne n’adwumayɛfoɔ yi asɛmmisa biara a ɛfa Ɔman Mmara no ho ano. Yei kyerɛ sɛ aban
kuo foforɔ biara rentumi nkyerɛ wɔn nea wɔnyɛ. Nea enti a saa ahyehyɛde ahodoɔ yi
ahofadie ho hia kɛse ne sɛ ɛsɛ sɛ CHRAJ hwɛ hunu sɛ aban no redi ne dwuma nyinaa
sɛdeɛ ɔman mmara no kyerɛ na sɛ wanni wɔn dwuma sɛdeɛ ɛteɛ a wɔama wɔabu ho
akontaa. 

Ahyehyɛdeɛ afoforɔ te sɛ ahyehyɛdeɛ ahodoɔ a ɛnyɛ aban deɛ (NGOs) ne ɔmanfoɔ
yiedie ho mmaranimfoɔ bɛtumi aboa nkurɔfoɔ ama wɔn nsa aka hokwan ahodoɔ a
wɔwɔ. Saa ahyehyɛdeɛ ahodoɔ yi taa ne aban no di nkitaho sɛnea ɛbɛyɛ a wɔbɛbɔ nnipa
hokwan ahodoɔ ho ban wɔ Ghana, na wɔbɛtumi aboa ama wɔde nsɛm akɔ asɛnnibea
anaasɛ wɔasiesie nsɛm wɔ baabi a ɛnyɛ asɛnnibea.

ASƐM NHWEHWƐMU: SƐ WƆREHWƐ AMA WƆDE HOKWAN ADI DWUMA
Ka-bi-ma-menka-bi ne ɔman mmara so die a ɛwɔ Ghana hia nnipa a wɔbɛyɛ adeɛ

de aboa ɔmanfoɔ anigyedeɛ

Obiara a ɔwɔ Ghana no ani di hokwan a ɛwɔ Ɔman Mmara no mu a wɔbɛdi so no akyi, na
wɔbɛtumi ahyɛ mu den ama ɔmanfoɔ yiedie – nnipa hokwan ho bammɔ ho hia titire ma
Ghana a ɛde ɔman mmara, ne ka-bi-ma-menka-bi, yɛ adwuma no. Adjei-Ampofo (1) ne Nkran
Kuropɔn Kuro no ne Ɔfoforɔ asɛm no mu no, mmaranimfo bi gyinaa nnipa a wɔne wɔn ayɛ
adwuma apam sɛ wɔnyi nnipa agyanan no anan mu, na ɔkaa sɛ wei bu wɔn hokwan ahodoɔ a
nnipa wɔ ne wɔn nidie so. Asɛnnibea Kunini no penee so, na ɛkaa mmaranimfoɔ, Nana Adjei-
Ampofo, ho asɛm wɔ ɔkwan sononko so, na ɔmaa no mo ne yɔ sɛ ɔyɛɛ adeɛ maa ɔmanfo
anigyedeɛ. 

Firi Adjei-Ampofo asɛm no, ne afoforɔ pii mu no, ɛda adi pefee sɛ ankorɛnkorɛ bɛtumi ahyɛ
hokwan ahodoɔ a wɔrehwehwɛ ama wɔn ankasa ho, anaa afoforɔ no mu den. Nnipa a
wɔbɛtumi ayɛ adeɛ ama ɔmanfoɔ yiedie ho hia Ghana, na Asɛnnibea Kunini no abɔ saa
nneyɛeɛ yi ho ban na wɔahyɛ ho nkuran.

Asɛm a ɛne sɛ wobɛhunu wo hokwan ahodoɔ, sɛ wobɛhunu Ɔman Mmara no ho nsɛm, ne sɛ
wobɛtumi abɔ bra a nidie wom, wobɛnya hokwan adi wo tumi sɛ onipa no ho dwuma yie.
Nanso asɛdeɛ ahodoɔ bi bata saa hokwan ahodoɔ yinom ho. Ɛsɛ sɛ yɛn mu biara hwɛ hunu
sɛ yɛbɛbu aban no ho akontaa, na yɛhwɛ sɛ aban no bɛdi asɛyɛdeɛ a Ɔman Mmara no de ato
ne so no ho dwuma. Deɛ ɛka yei ho ne sɛ yɛbɛhwɛ sɛ aban no mmu yɛn hokwan ahodoɔ so
anaasɛ ɛremmu afoforɔ hokwan ahodoɔ so wɔ Ghana. Yɛn mu biara wɔ asɛyɛde sɛ ɔde nidie
ne obuo a ɛfata ma nnipa afoforɔ. Yɛsusu sɛ ɛsɛ sɛ wɔkyerɛ obuo ma yɛn hokwan ahodoɔ no
a, ɛsɛ sɛ yɛn nso yɛbu hokwan ahodoɔ a afoforɔ wɔ no.

Ɔman Mmara no wɔ anisoadehunu a ɛfa nnipkuo a ɛsɛ sɛ Ghana yɛ no ho. Wɔanya nkɔsoɔ
wɔ anisoadehunu yi a wɔama abam no mu. Nanso pii da so ara wɔ hɔ a ɛsɛ sɛ wɔyɛ,
anammɔn pii da so ara wɔ hɔ a ɛsɛ sɛ wɔtu na ama obiara a ɔwɔ Ghana anya ne hokwan
ahodoɔ no. Denam aban no a yɛbɛma yɛn ani akɔ so na yɛama no abu ne nneyɛeɛ ho nkonta,
ne ɔman mmara gyinapɛn ahodoɔ a yɛbɛda no adi wɔ yɛn asetena mu so no, yɛn mu biara
bɛtumi de saa anisoadehunu yi abɛn ne mmamu.

Awieeɛ

(Mfonin yi firi USAID hɔ)

Akuo ahodoɔ a ɛnne ɔman wɔ twaka

Courts

Supreme Court of Ghana 
Address: Independence Avenue, Accra
Telephone: +233302667706

Court of Appeal 
Accra 
Address: Law Court Complex, Independence Avenue, Accra 
Telephone: +233302748100
Kumasi
Address: Guggisberg Rd, Asafo, Kumasi 
Telephone:+233302663951
 
High Court
Accra
Address: Law Court Complex, Independence Avenue, Accra
Telephone: +233302748100
Kumasi
Address: Steward Avenue , nearby the GAF Museum and the Lands Commission-Survey
Department Building, Kumasi 
Telephone: +233302663951

Legal Aid Scheme
Address: Opposite Ministry Police Station, Liberia Road, Accra
Telephone:+233302669220
Email: eswaia@hotmail.com
Website: https://www.lac.gov.gh/

Commission on Human Rights and Administrative Justice (CHRAJ)
Head Office 
Address: Old Parliament House High Street, Accra, Greater Accra
Telephone: +233302662150
Email: info@chraj.gov.gh
Website: https://chraj.gov.gh

Akuo ahodoɔ  a ɛbɛtumi aboa wo ama
woagye hokwan ahodoɔ  a wowɔ:

Regional offices of the CHRAJ
Regional offices of the CHRAJ can be found in Goaso (Ahafo Region), Techiman (Bono
East Region), Sunyani (Bono Region), Cape Coast (Central Region), Nalerigu (North East
Region), Tamale (Northern Region), Damabi (Oti Region), Damongo (Savannah Region),
Bolgatanga (Upper East Region), Wa (Upper West Region), Ho (Volta Region), Sefwi
Wiawso (Western Northern Region), Takoradi (Western Region), Koforidua (Eastern
Region), Obuasi (Ashanti Region)

Right to information Commission 
Address: No. 4 Osu Badu Link Airport West Residential Area, GA-156-1702
Telephone: +233302788353
Email: rticommission@rtic.gov.gh
Website: https://rtic.gov.gh/

National Media Commission 
Address: 1st Rangoon Close, Cantonments, Accra
Telephone: +233302737514
Email: nmc@nca.org.gh

Ahyehyɛdeɛ ahodoɔ a ɛnyɛ aban deɛ

Commonwealth Human Rights Initiative
Address: Dr Stanley Marbell Plaza, H/No 158/2 Asylum Down, Accra
Telephone: +233302971170
Email: chriafrica@humanrightsinitiative.org
Website: humanrightsinitiative.org

Amnesty International Ghana 
Address: First Floors, SAL HEIGHTS, 52 Swaniker St, Accra
Telephone: +233302220814
Email: info@amnestyghana.org
Website: https://amnestyghana.org/

